
Baba wa Ologo-julọ, Inu wa dun pupọ lalẹ yii lati mọ wipe a ni Iye Ainipẹkun ninu wa. Iye ti Ọlọrun pin ara 
Rẹ si ori wọn gẹgẹbi ẹla-ahọn ina, O si duro le wọn lori. A si kun gbogbo wọn pẹlu Ẹmi Mimọ, wọn si bẹrẹ si 
fi ede titun sọrọ bi Ẹmi ti fun wọn ni Imisi. Ah Baba, a dupẹ pe Iwọ pin ara Rẹ si aarin Ijọ.

Ko yanilẹnu ti Oluwa fi wipe, “Lọjọ naa, ẹyin yoo mọ pe Emi wa ninu Baba, ati Baba ninu Mi, Emi ninu 
yin, ati ẹyin ninu Mi,” bi Ọlọrun Ọrun Ṣe ngbe laarin awọn eniyan Rẹ. “Lẹyin igba diẹ, aye ki yoo ri Mi mọ, 
ṣugbọn ẹyin yoo ri Mi, nitoripe Emi yoo wa pẹlu yin, ani ninu yin titi de opin aye.” Ni gbogbo Igba Ijọ ni Iwọ yoo 
wa nibi, Ọkan naa ni ana, ni oni, ati titi lae, awa yoo si mọ Ọ nipa awọn Iṣẹ ti Iwọ nṣe. “Ami wọnyi ni yoo maa 
ba awọn to gbagbọ lọ”

Oluwa, bi a ti ri eleyi, ti a si ri opin Igba Ijọ kọọkan, akoko ti fẹ pari, ki ainipẹkun si bẹrẹ. Baba wa Ọlọrun, 
inu wa dun lati mọ wipe, awa ni ẹgbẹ to duro ninu Ọrọ Rẹ ni oni, to nṣe ayẹwo aye wa ati afojusun wa, ati 
erongba wa ti a si ri i wipe Ẹmi Mimọ ti gba isakoso aye wa.

Ọlọrun, jẹ ki gbogbo ẹniti o wa siwaju Rẹ lalẹ yii loye awọn Igba Ijọ wọnyi, papa eyiti a ngbe inu rẹ, ki 
wọn si sare lọ sọdọ Jesu Oluwa; nitori o daju pe, “Orukọ Oluwa, Ile Iṣọ Agbara ni. Olododo sa wọ inu rẹ, O 
si la”

Ọlọrun, wa lalẹ yii, ki O si misi wa, Oluwa. Mu awọn aṣako wa sile, Oluwa ti wọn dojuru. Wo awọn 
aguntan ti ko mọ kan, Oluwa. Wọn ko mọ ohun to yẹ ki wọn gbagbọ. Awọn Oluṣọ-aguntan wa lati ibi gbogbo.

A gbadura Baba, pe ki wọn le gbọ ohùn ti Oluṣọ-aguntan Nla ti agbo naa, tii ṣe Jesu Oluwa; ki Ẹmi Rẹ 
Nla sọrọ lalẹ yii wipe, “Iwọ ọmọ Mi, wa sọdọ mi, Emi yoo si fun ọ ni isimi” ti yoo fi edidi di ọ si ile ainipẹkun rẹ, 
ki a ma gba ọ kaakiri lori ilẹ aye, bi a ti rii ti akoko n pari bayi. Ṣe bẹẹ, Baba. Gba ẹnu oniwaasu sọrọ, ki O si fi 
eti awọn olugbọ gbọran, nitoripe gbogbo wa ni o tẹtisilẹ. Ni orukọ Jesu ni a gbadura. Amin. Ẹ le joko.

Ni alẹ yii, a nkẹkọ lori Igba Ijọ keji. Mo ri ọpọlọpọ yin ti ẹ nkọ koko Iwaasu silẹ; idi niyi ti mo fi njẹ ki o yeni 
kedere ni gbogbo igba. Igba Ijọ keji yii ni a pe ni Igba Ijọ Simaina. Igba Ijọ Simaina bẹrẹ ni kete ti igba Ijọ ti 
Efesu pari. Igba Ijọ ti Efesu bẹrẹ ni 55 A.D., o si pari ni 170 A.D. Igba Ijọ Simaina si bẹrẹ ni 170 A.D., o pari ni 
312 A.D.

Igba Ijọ yii jẹ eyiti wọn ṣe inunibini si, ohun ni o de ade ti ajẹriiku, Ijọ ti o ni ipọnju. Ileri ti Ọlọrun ṣe fun 
awọn ayanfẹ ninu Ijọ naa ni lati fun Un ni ade Iye.

Ijọ kọọkan ni o ni Irawọ kan lọwọ Ọlọrun, ti o duro fun Ojiṣẹ Ohun Ọlọrun fun Igba Ijọ naa. Eyiti o daju 
julọ ti mo lee sọ ni Ojiṣẹ ohun Ọlọrun fun Igba Ijọ Efesu (nitoripe Iwe Mimọ ko sọ orukọ wọn) ni Paulu, nitori 
oun ni o da Ijọ Efesu silẹ, Oun si ni Ojiṣẹ igba Ijọ naa, ti o mu imọlẹ wa si Ijọ naa. Johanu si tẹsiwaju lẹyin 
Paulu, lẹyin naa ni Polycarp tẹsiwaju.

Ojiṣẹ Ohun Ọlọrun, nipa gbogbo ohun ti mo lee ri ni Irenaeus. Mo fẹ sọ idi ti mo fi yan Iranaeus dipo 
Polycarp. Ọpọlọpọ olori Ijọ ati akẹkọ Bibeli ni o wipe Polycarp ni.

Polycarp jẹ Ọmọ ẹyin Johanu Mimọ, otitọ niyẹn. A si pa Polycarp gẹgẹbi ajẹriiku Jesu Kristi. Wọn gun un 
ni ọbẹ ni ọkan, o si ku. Ṣugbọn ẹni nla kan ni, akọni ati ẹni-bi-Ọlọrun - ko si si Iyemeji pe, o jẹ ọkan ninu awọn 
Kristẹni to dara julọ ni gbogbo akoko. Ko si ohun ti a le sọ lodi nipa Igbe aye rẹ.

Idi ti mo fi yan Irenaeus ni wipe, mo gbagbọ pe Irenaeus sunmọ Iwe Mimọ ju Polycarp lọ, nitoripe 
Polycarp tẹ si ero ti Romu nipa gbigbe Ijọ kalẹ lọna ẹgbẹ aye. Irenaeus si lodi si iyẹn patapata. O sọrọ lodi sii 
patapata.

Gẹgẹbi gbogbo wa si ti mọ, ọran nla naa ti nbọ wa ni Igbimọ Ijọ Nikia“ Ọkan ninu awọn ọran nla naa ni 
pe yala Ọlọrun jẹ mẹta tabi ẹyọkan. Irenaeus si mu ipa ti Ọlọrun wipe, ọkan ni Ọlọrun.

Mo lee ka lati Inu Iwe, “Awọn Baba To Ṣaaju Igbimọ Nikia” Apa kinni, Oju ewe Irinwo ati mejila (412), mo 
fẹ ka ayọka kan nibẹ, ti ẹ ba fẹ kọ silẹ. Apa kinni iwe “Awọn Baba To Ṣaaju Igbimọ Nikia” ati ni oju ewe kejila ti 
apa kẹta. Ẹ lee ka gbogbo rẹ. Ọpọlọpọ ori Iwe ni o ni, ati gbolohun pupọ.

Bayii, mo bẹrẹ si ka lati ipa ti o gbẹyin fun ọgbọ ẹsẹ nibẹ. O wipe: “Gbogbo awọn Ọrọ to ku pẹlu ni o sọ 
nipa Ẹni kanṣoṣo naa.” Wo o, o ngbiyanju lati sọ wipe Baba, Ọmọ ati Ẹmi Mimọ, pẹlu awọn apele ti o ku nsọ 
nipa ẹnikan naa. Ohun ti awa pẹlu nkọni loni niyẹn. Wọn kii ṣe orukọ rara, apele ni wọn. “Fun apẹẹrẹ, Oluwa 
Alagbara, Baba gbogbo aye, Ọlọrun Olodumare, Ẹni Giga julọ, Ẹlẹda, ati Ohun gbogbo bẹẹ kii ṣe awọn 
orukọ tabi apele ti awọn ẹniti o yatọ si ara wọn, ṣugbọn wọn jẹ apele fun ẹnikan ṣoṣo naa. (Amin!) ti a fi npe 
Ọlọrun Baba wa, ẹniti o da gbogbo wa ati ohun gbogbo si aye”.

Irenaues sọ wipe, gbogbo awọn apele wọnyi ni o nṣe apejuwe Ọlọrun kan naa, apele si ni wọn, Oun ni 
ododo ti Sharoni. Ohun ti Oun jẹ niyẹn. Apele kan ni. Oun ni Irawọ owurọ. Oun ni Alfa. Oun ni Omega. Apele 
Rẹ ni wọn. Oun ni Baba. Oun ni Ọmọ. Oun ni Ẹmi Mimọ. Ṣugbọn Ọlọrun kan naa ni. Ọlọrun kan, O si ni 
orukọ kan. Idi niyẹn ti mo fi ro wipe, Ireneaus tọna ninu ẹkọ rẹ ati itumọ Iwe Mimọ.

Ohun miran ti mo fẹ ka ni a ri ninu Iwe “Bawo Ni o ṣe ṣẹlẹ?” Onkọtan R.C Hazelton ni o kọ ọ ninu Iwe 
Itan Ti Awọn Ijọ Akọkọ“ Ni oju ewe 180 ti Iwe ”Awọn Ẹbun Ẹmi ni Akoko Irenaeus “A.D 177 si 202. Idi ti mo fi 
sọ ibiti wọn wa ni wipe, ki o le wa lori fọnran ti a o sọ di Iwe lẹyin ọ̀rẹyìn.

“Akoko ti Irenaeus ni pupọ ninu Ijọ Aposteli ti Orilẹ ede Faranse ni gbogbo ẹbun ti Ẹmi Mimọ.” Eyi jẹ 
nipasẹ ẹkọ rẹ. “Awọn ọmọ Ijọ Irenaeus ni Lyon, France fi awọn ede titun sọrọ. Ko si jẹ ohun kan ti o sajeji, 
nigbati a ba ri ẹnikan to ti ku, ti a si ji i dide. Iwosan jẹ ohun ti o ṣẹlẹ lojoojumọ ni gbogbo ijọ to nwaasu 
Ihinrere nibi gbogbo.” Pe Irenaeus mọ bi a ti i kọni ni Ọrọ naa!

“Awọn iṣẹ iyanu wọpọ. Nitootọ, awọn Ijọ yẹn ko lee ṣe alaini Ifarahan Iwalaaye Ọlọrun yala nipa Iran, tabi 
idaduro iṣẹ ẹda nipa Iṣẹ Iyanu kan, lati ran awọn Kristẹni ọjọ naa leti wipe, ọmọ ẹyin Rẹ ni wọn i ṣe. Ṣugbọn 
lati inu gbogbo itan, a ko lee gbọ nipa jiji oku kan dide ninu Ijọ ti Romu”

Eyi jẹ akọsilẹ awọn Onkọtan ti ko fì si ọtun tabi osi. Wọn sa nsọ ohun ti wọn ri ni. Onkọtan ni wọn.

Idi ni yii ti mo fi ro wipe Irenaeus ni ojiṣẹ Igba Ijọ keji, nitoripe, o ni igbagbọ kan naa ti Paulu ati awọn ọmọ 
ẹyin fi lelẹ. O si ni awọn ẹkọ to ba Iwe Mimọ mu kan naa ti o nmu Igbagbọ kan naa jade ni gbogbo igba. Bi 
iwọ ba sa le e mu ilana Ọlọrun, ki o si tẹle e ni pipe - laibikita ohun ti Ijọ gbogbo sọ - saa tẹle ohun ti Ọrọ naa 
sọ, yoo mu abajade kan naa jade. Ohun ti Irenaeus si ṣe niyẹn gẹlẹ. 11:47

Mo ro wipe Polycarp jẹ ọkunrin to dara. Ṣugbọn mo sọ wipe, o tẹ pupọ si igbekalẹ Ijọ nipa fifi-eniyan-ṣe-
adari-nipo Ẹmi Mimọ gẹgẹbi awọn Nikolatani ti nṣe. Wọn ngbe Ijọ kalẹ pẹlu Iṣakoso bii ti ẹgbẹ aye, wọn nmu 
ki awọn Ijọ ni idapọ awọn ara - ti o dabi pe o tọ nipa imọ ọpọlọ. Ṣugbọn, Ẹmi Ọlọrun ga pupọ ju imọ ọpọlọ, to 
bẹẹ ti ko lee sunmọ rara. “Ero Mi ga pupọ ju ero ti yin lọ,” ni Oluwa wi. “Ọna Temi gaju tiyin.” Nitori naa, ọna 
kan ni o wa lati ṣe e. Ohun si ni pe, ki a tẹle Ọrọ Rẹ. Otitọ niyẹn.

Bayii, mo lero wipe, bi mo ba fẹ lọ si Chicago lalẹ yii, ki nlọ mu atọka, guusu, ila orun ati Iwọ oorun, ki n 
si wipe, “apa ibi yii ni Chicago wa”, ki n si gbera. Emi ko ni kuro ni Jeffersonville. Mo nilati lọ wa iwe amọna. 
Awọn ọna ti wa ti mo fi lee de Chicago ni wakati mẹfa si meje nipa ọkọ ayọkẹlẹ. Emi ko lee la ọna to wu mi. 
Ọkọ ofurufu pẹlu ko lee la ọna ti o wuu. O nilati tẹle ilana ti ọkọ ofurufu, bi o ṣe nilati fo ga to, bi yoo ṣe yiwọ 
to, ati bẹẹ bẹẹ lọ. A ti ni ilana fun un lati tẹlẹ.

Ọlọrun ni ọna kan. Ọlọrun ni ọna kan fun Ijọ Rẹ, fun awọn eniyan Rẹ, Oun ko si ni in lọkan pe ki a dari Ijọ 
lati ọwọ popu, Kadinali, aake-bisọbu tabi Alabojuto-Gbogbogbo. Ẹmi-Mimọ ni Olukọ Ijọ Ọlọrun Alaaye. A ko si 
fi gbogbo Iwa Mimọ si ori Kadinali, tabi Alufaa, lati sọ ọ di ẹni Mimọ kan ninu Ijọ. Awọn ọmọ Ijọ pẹlu ni ẹtọ kan 
naa si Ẹmi Mimọ ti Oniwaasu, Oluṣọ-aguntan, Diakoni ati Alabojuto Ijọ ni. 13:19

Idi ti wọn si fi pe e ni Nikolaitani gẹgẹbi a ti wo o palẹ lalẹ ana ni pe, o wa lati inu ọrọ meji ti Giriki tii ṣe 
Niko - ti o tumọ si - lati ṣẹgun tabi Jẹgaba lori awọn kan; ati laity - ti o tumọ si ọmọ Ijọ. Nikolaitani jẹ lati ṣẹgun 
tabi jẹgaba lori ọmọ Ijọ nipa fifun wọn ni ilana eniyan to nṣe akoso lori wọn, nipa ẹkọ ero eniyan. Bi wọn ti ṣe 
ni Igbimọ ti Nikia niyẹn, nitoripe awọn eniyan kan pejọ papọ lati gbe ilana kan kalẹ ni Igbimọ Ijọ Nikia. A ko fẹ 
sọrọ pupọ nipa rẹ nitoripe, ẹkọ fun Ọjọbọ ni.

Ṣugbọn bi wọn ṣe da Ijọ Katoliiki Romu silẹ niyẹn lati inu awọn ọmọ ẹyin Paulu, Irenaeus, Martin ati bẹẹ 
bẹẹ lọ. Wọn jẹ awọn Kristẹni to yipada kuro ninu Ibọriṣa, ṣugbọn wọn fẹ da Ijọ pada si eto ti Majẹmu Laelae, 
ti wọn ni olu alufaa, wọn si fi lọlẹ lati ma a ni jijẹ oye aposteli lati iran kan bọ sori iran miran, gẹgẹbi Popu kan 
ṣe njẹ lẹyin Popu miran.

Bi a ba ka Bibeli yii daradara, a o ri i wipe otitọ gẹlẹ niyẹn, Ọlọrun si da gbogbo rẹ lẹbi lati ibẹrẹ. Ni Igba 
Ijọ kinni lalẹ ana, Ọlọrun wipe, “Mo korira rẹ” Bẹẹ ni Ijọ tootọ pẹlu si korira rẹ.

Ọlọrun ko fi igba kan ni in lọkan pe ki eniyan ṣe akoso Ijọ Rẹ. Ọlọrun ni o nsakoso Ijọ Rẹ, O si n ṣe e 
nipasẹ awọn ẹbun ti Ẹmi Mimọ. Awọn ẹbun ti Ẹmi wa ninu Ijọ lati ṣe itọna ẹmi naa. Ọlọrun ni awọn ẹbun 
Iwaasu marun ninu Ijọ. Ekini ni Aposteli tabi Ajihinrere. Aposteli, tii ṣe Ajihinrere ni Ipe ti o ga julọ. Ọrọ naa 
“Aposteli” tabi ajihinrere tumọ si ẹnikan ti a ran jade. Ko ye mi idi rẹ ti wọn fi nifẹ ki a maa pe wọn ni 
Ajihinrere, ṣugbọn Aposteli ni wọn. O dara.

Aposteli, Wolii, Olukọni, Ẹfangẹlisti ati Oluṣọ-aguntan. Iyẹn ni awọn Ipo Iṣẹ Ọlọrun si Ijọ Rẹ. Lẹyin naa, 
fun Ijọ ti agbegbe kan, awọn Ẹbun Mẹsan ti Ẹmi wa laarin awọn eniyan. Awọn si ni. Ọrọ Ọgbọn, Ọrọ Imọ, 
ẹbun Igbagbọ. ẹbun Iwosan, Iṣẹ Iyanu, Ifedefọ, Idamọ nipa Ẹmi ati Itumọ ede aimọ. Gbogbo iwọnyi ni o nwa

ninu akọjọpọ Ijọ kọọkan. Olukuluku aladori ẹnikan ninu Ijọ ni o si ni iṣẹ Iranṣẹ tirẹ. Iṣẹ Iranṣẹ ti aladori ẹnikan 
yii nsiṣẹ papọ pẹlu ti awọn ti o ku, fun imudagba ara Jesu Kristi.

Ranti eleyi, Igba Ijọ kinni ni Efesu, lẹyin naa, Simaina, Pagamu, Tiyatira, Saadi, Filadefia ati Laodikia. 
Ranti wipe Ijọ akọkọ ni Ẹkunrẹrẹ Ẹmi, Ṣugbọn ni opin igba Ijọ naa, a rii wipe, wọn ti fun Ẹmi naa jade diẹ. 
Igba Ijọ ti o tẹle e, wọn ti diẹ sita si. Igba Ijọ miran tun ti diẹ sita si. Diẹ, diẹ, diẹ. Eyi ṣẹlẹ titi Igba Ijọ Tiyatira ti o 
wipe “Iwọ ni okun kekere, O ni nkan diẹ. ”Ah, nigba ti a ba de Igba Ijọ Tiyatira yẹn!

Lẹyin ti Iyẹn ti ṣẹlẹ, Ọlọrun gbe ọkunrin ara Germany kan dide ti njẹ Martin Luther ti o da Ijọ pada sọdọ 
Ọlọrun lẹẹkan si. O waasu idalare. Lẹyin rẹ ni John Wesley wa, o si waasu isọdimimọ. Lẹyin naa ni Igba Ijọ 
yii pada wa pẹlu Ibaptisimu Ẹmi Mimọ pẹlu awọn Iṣẹ ami ati Iṣẹ ara kan naa to wa lati ibẹrẹ.

Nibi yii ni o ti jade lọ sinu Akoko Okunkun Aye fun ẹgbẹrun kan abọ ọdun. Iyẹn si ni Igba Ijọ ti o gun julọ.

Nibi yii si ni o ti n pada bọ wa - Idalare, Isọdi-mimọ, ibaptisimu Ẹmi Mimọ. Bibeli si sọ wipe ni opin Iran 
yii, Imọlẹ kekere ti o ku ni wọn yoo ti sita, nitoripe Ijọ Pẹntikọsita yoo bẹrẹ sii ṣe ohun ti wọn ṣe lẹyin lọhun - 
Nikolaitani. (Ah, Ọlọrun, jẹ ki npa ẹnu mi mọ titi digba ti a ba de ibẹ) Ṣe o rii? Mo lee fi ye ọ wipe, Ojiṣẹ Ohun 
Ọlọrun ti Ijọ keje yi yoo korira awọn Ijọ-to-fẹkọkẹkọ-rọpo-Ọrọ-Ọlọrun. Ẹmi Ọlọrun yoo dide ninu awọn ọmọ. 
Bẹẹni o ṣe maa nri.

Bi ẹ ba kiyesii bayii, bi Imọlẹ ṣe lagbara to ni Ijọ akọkọ, ti wọn si nti I jade titi ti o fi ku tan. Lẹyin naa, o 
bẹrẹ si pada. Luther fa diẹ pada wa - idalare, lẹyin naa isọdimimọ, ati ibaptisimu Ẹmi Mimọ. Lẹyin naa, ni 
akoko opin aye, o si tun ti imọlẹ jade tobẹẹ ti o fi fẹrẹ di okunkun patapata. Imọlẹ kekere ni o ku sibi yii, nigba 
naa ni o kigbe wipe, bi Oun ko ba ge iṣẹ naa kuru, ko si ẹniti a ba gbala. Ohun niyẹn. Ni akoko opin aye. Ẹ fi 
eleyi sọkan.

A o bẹrẹ Igba Ijọ Simaina yii bayii. Ṣaaju, mo fẹ fọ ọ si wẹwẹ bayi ninu iwe kan ti mo ni. Igba Ijọ keji yii ni 
Simaina, mo si ro wipe, ẹ o gba pẹlu mi wipe Irenaeus ni Irawọ si Igba Ijọ naa.

Oun ni Ojiṣẹ Ohun Ọlọrun, nitoripe, Iṣẹ Iriju Iwaasu rẹ ka tile-toko orilẹ-ede naa lọ si ilẹ Faranse, o si da 
awọn Ijọ silẹ. Olukuluku wọn ni a si gbekalẹ lori ibatisimu Ẹmi Mimọ, fifi ede titun sọrọ, jiji oku dide, mimu 
alaisan lara da, dida ojo duro ati siṣe Iṣẹ Iyanu lojoojumọ. Wọn fihan wipe Ọlọrun alaaye ngbe laarin awọn 
eniyan naa. Ẹni ti Ọlọrun ran niyẹn nitori a sọ ọ nipa Jesu wipe, “Ko si ẹniti o lee ṣe iṣẹ wọnyi, laiṣe wipe 
Ọlọrun wa pẹlu Rẹ” Nikodemu sọ bẹ ẹ si Jesu.

Simaina jẹ ilu iṣowo nla si Lydia ati si Iwọ oorun, o si jẹ ilu to tobi julọ kẹta ni Asia, o si jẹ Ilu ti o wa leti 
okun, ti o lokiki fun ọrọ, awọn tẹmpili, awọn ile nla-nla, awọn Ile-Iwe fun imọ ti itọju alaisan ati imọ ijinlẹ. Awọn 
Juu ngbe ni Simaina, wọn si kede Ihinrere si awọn ara Simaina.

Polycarp in Bisọbu akọkọ fun Simaina. Polycarp ati awọn Iranṣẹ Ọlọrun olododo fi igbagbọ awọn 
Kristẹni Simaina mulẹ ninu Ọlọrun. Awọn baba Igbagbọ ti akọkọ yii fi otitọ gba Ijọ Simaina niyanju. Orukọ Ijọ 
naa ni Simaina ti o jasi ikoro, mara, O ni i ṣe pẹlu iku nitoripe wọn ti nku lọ.

O jẹ Ijọ ti wọn ṣe Inunibini si, Ọlọrun si pe wọn ni “Inunibini”.19

Ọlọrun wo inunibini ti a ṣe si wọn, o si fun wọn ni Oore-ọfẹ lati farada a. O bojuwo awọn ipọnju wọn, O 
si fun wọn ni Iṣẹgun lori iku. O bojuwo aini wọn, O si fun wọn ni Ọrọ ninu ara Rẹ. Ijọ Simaina la ina ileru ti 
Ipọnju kọja, ṣugbọn o jẹ irubọ oloorun didun si Ọlọrun. Iyẹn ni awọn ojulowo perete yẹn, kii ṣe gbogbo Igba Ijọ 
Simaina ni mo nsọ.

Awọn ọjọ mẹwa ipọnju tumọ si ọdun mẹwa ti ipọnju ati ipaniyan to buru julọ. Emi ko mọ boya mo lee pe 
orukọ yii. Eyi ni alaṣẹ lori ilẹ-ọba Romu nigba naa. Mo gbagbọ pe oun ni apaniyan to buru julọ lẹyin Nero ni 67 
AD. Diocletian ni orukọ rẹ.

Ọdun mẹwa naa ni 303 titi di 312 A.D.

Ọlọrun gba Simaina ni imọran pe ki o jẹ Olotitọ titi de iku gẹgẹbi Oun ti ṣe. “Emi yoo si fun yin ni ade Iye, 
gẹgẹ bi Baba ti fifun Mi”. Ọlọrun ṣeleri fun awọn ajagun-ṣẹgun to bori ipọnju ni iṣẹgun lori iku keji. “Maṣe bẹru 
awọn ti o le pa ara, ṣugbọn bẹru ẹniti o lee pa ọkan.” Awọn ara Simaina nilati farada titi de opin. “Maṣe bẹru 
eniyan, a o si fun ọ ni ade Iye”

20

Inunibini ti a ṣe si awọn Kristẹni ninu Igba Ijọ ti a ṣe apẹẹrẹ rẹ ni Simaina ṣe Pataki pupọ. A fẹ lọ ninu rẹ 
laipẹ nipa Ifẹ Oluwa. Bi ẹ ko ba ri eyi kọ silẹ, bi mo ba yara ju, ẹ lee beere fun un nigbakugba. Inu wa yoo dun 
lati fifun yin.

A o bẹrẹ lalẹ yii lati ori keji, ẹsẹ kẹjọ. Nibo ni a ba de lalẹ ana? Ọlọrun korira iwa Nikolaitani yẹn. Ṣe bẹ ẹ21

ni? Kinni, Ọlọrun ṣe? Kinni a kọkọ ri? Ifihan Jesu Kristi, Ẹniti Oun I ṣe, ati Ohun ti O jẹ. Ohun keji ni wipe, O 
korira ohunkohun ti yoo fi Ijọ Rẹ sabẹ akoso ẹlomiran yatọ si ara Rẹ. Ọlọrun owu ni.

Mo fẹ duro nibi yii lati ṣe ayọka kan (Nitori ẹsẹ mẹrin pere ni a ni) Ẹni melo ni o ranti nigbati awọn ọmọ 
Israẹli fẹ ṣe bi awọn orilẹ-ede aye ti o ku lakoko wolii Samuẹli? Ṣe o ranti iyẹn? Wolii naa sọ fun wọn pe, “ẹ 
kuna” Ṣugbọn wọn fẹ ṣe bi awọn ara Filistini ati awọn eniyan aye ti o ku.

Ohun to ṣẹlẹ gẹlẹ niyẹn ni akoko igba Ijọ kinni yẹn. O sajeji pe, awọn eniyan ko fẹ ki Ọlọrun dari wọn. 
Wọn fẹ ki eniyan dari wọn. Israẹli ṣe aṣiṣe rẹ to ga julọ. Oore Ọfẹ ti pese wolii kan (aṣaaju) fun wọn, O ti 
pese ọdọ-aguntan kan fun etutu, o ti pese ounjẹ lati ọrun, ati ohun rere gbogbo ti Oore-ọfẹ ti fi fun wọn; sibẹ, 
ni Eksodu 19, wọn fẹ ofin. Wọn fẹ ṣe awọn ọjọgbọn ninu imọ ẹsin. Wọn fẹ ni ohun kan lati ṣe nipa rẹ.

Eniyan ma a ngbiyanju lati gbọn ju Ẹlẹda rẹ ti o da, ohun ko si le ṣe ohun kan ju pe ki o pa ara rẹ lọ.22

Ni ọsẹ diẹ sẹyin ni mo waasu lori, “Ẹsin Adamọdi”, otitọ si niyẹn. Nigbati o ba ṣe adamodi ohunkohun o 
ti pari. O ti tan. Oun ko lee pada wa mọ. Ibaka ko lee gun pẹlu ibaka ki o bi ibaka miran, nitoripe ibaka ni. 
Adamọdi ni. Iwọ ko le e gbin agbado ti o jẹ adamọdi ki o ni eso ti o dara. O le wu jade wa, ṣugbọn ko wulo. 
Ohunkohun ti o jẹ adamọdi ko wulo.

Ẹsin adamọdi ko si wulo. Niwọn igbati iwọ ba ngbiyanju lati fi ohun kan kun Ọrọ Ọlọrun, tabi ṣe ohun kan 
ti Ọlọrun ko fẹ ki o ṣe, ẹsin adamọdi ni. O le dara loju, ah, agbado adamọdi yoo dara loju pupọ ju ojulowo lọ. 
Ibaka kan yoo siṣẹ ti ẹṣin meji yoo ṣe. Ẹyin ara, kii ṣe nipa iṣẹ siṣe, Oore-ọfẹ ni a nronu nipa rẹ. Kii ṣe nipa 
iṣẹ ni a gba wa la, nipa ore-ọfẹ ni.

Mo nireti pe ẹ ko ro wipe awọn ọrọ yii buru. Ẹ joko labẹ inira lọwọlọwọ, mo si ni imọlara rẹ nibi ti mo wa 
yii, nitoripe a ni Pirẹsibiteria, Mẹtọdisti ati oniruru nibi yii. A mọ iyẹn. Nitori naa, mo ni imọlara rẹ, iwọ si nilati 
turaka fun igba diẹ.

Fetisilẹ bayi, ohunkohun to jẹ adamọdi ko dara. O nilati mu ojulowo bi Ọlọrun ṣe da a. Nigba naa iwọ ni 
arigbamu.
23

Bayii, a rii pe, Ijọ Israẹli yẹn, bi wọn ti ntẹsiwaju, Ọlọrun ti bọ wọn, o si ti tọju wọn, O ti ṣe ohun gbogbo 
fun wọn. Nigbẹyin, wọn wo awọn Filistini, awọn Amori, ati awọn Orilẹ-ede to ku; wọn si wipe, “Awa nfẹ Ọba. 
Wọn ni ohun kan ti awa ko ni”

Bakan naa ni awọn eniyan nṣe loni. Awọn arabinrin wa yoo wo ẹrọ mohun-maworan, wọn yoo si ri 
Gloria Swanson - tabi ọkan ninu awọn obinrin yẹn - ti o ni orisi aṣọ kan, wọn ko sa lee duro titi ti wọn yoo fi ni 
iru aṣọ naa. O ri obinrin kan ni igboro, o si wipe, “Ah, ṣe ko dun un wo bi?” Kin ni o kan ọ pẹlu aṣọ rẹ?

Bi awọn eniyan ṣe ri niyẹn. Mo wipe, “Ọjọ afarawe ni a wa” Ẹnikan fẹ safarawe ẹnikeji. Awọn to nṣe bi 
Elvis Presley ti pọ bayii. Wọn pọ pupọ nitori pe o ti lokiki. Afarawe iṣẹ ara ni.

A ni ohun kan naa ninu ẹsin. Mo ti nka itan Martin Luther. Eyikeyi ninu ẹyin onkọtan ni o si mọ wipe, kii ṣe 
ohun kayefi ni pe Martin Luther kigbe lodi si Ijọ Katoliiki, ki o si ṣe e gbe; ṣugbọn ijinlẹ to yanilẹnu ni pe Luther 
lee wo kọja gbogbo igba-were-mẹsin to tẹle isọji rẹ, ki o si duro ti Ọrọ Ọlọrun sibẹ. Iyanu naa niyẹn, bi Ọlọrun 
ṣe pamọ lati duro ti afojusun to daju.

24

Wọn tọ Samuẹli wa. Wọn wipe, “Yan Ọba kan fun wa” Oluwa si sọ fun un pe, Oun lodi si ero wọn yẹn - 
gẹgẹbi o ti lodi si ẹgbẹ-ẹlẹsin-to-feniyan-ṣadari-dipo-Ẹmi Mimọ; bẹẹ ni o lodi si iyẹn. Ọlọrun lodi si ẹgbẹ-
ẹlẹsin-to-fidari-eniyan-rọpo-idari-Ẹmi Mimọ. Oun ko kọ ẹda kọọkan, ṣugbọn ẹgbẹ ẹlẹsin ti eniyan. A nilati ni 
ẹni kọọkan ti Ọlọrun yan, ti O si lo. Ṣugbọn ẹgbẹ ẹlẹsin ti eniyan, a ko nilati ni, nitoripe, o ma a npa aala. 
“Awa ni ẹgbẹ yii, ati tọhun”

25

“Ṣe Kristẹni ni ọ bi?”

“Mẹtọdisti ni mi”

“Ṣe Kristẹni ni ọ?”

“Baptisti ni mi”

Iyẹn ko yatọ si ile ẹlẹde. Iyẹn ko ni nkan ṣe pẹlu rẹ.

Mo beere lọwọ ọmọbinrin kan lalẹ ọjọ kan nibi pẹpẹ wipe, “Ṣe Kristẹni ni ọ?”

O dahun wipe, “Wo o, mo fẹ ki o mọ wipe, emi maa njo abẹla kan lalẹ ọjọ kọọkan. Bi igba ti iyẹn ni 
nkankan pẹlu rẹ.

Ọkunrin miran dahun wipe, “Dajudaju, Amẹrika ni mi”

O dara, Iyẹn ko ni ohun kan lati ṣe pẹlu jijẹ Kristẹni. Rara. Iwọ jẹ kristẹni nitori pe iwọ wa lati Ijọba miran 
lati oke.

Kin ni Samuẹli ṣe? Ohun kan naa ti Ọlọrun ṣe nibi yii. Samuẹli pe Israẹli papọ. O wipe, “Bayii, ẹ fetisilẹ 
si mi. Mo fẹ beere ohun kan lọwọ yii. Ṣe emi ti sọ ohun kan fun yin ri, ti ko jẹ otitọ? Emi ni Wolii Ọlọrun laarin 
yin. Ẹ sọ fun mi bi igba kan ba wa ti mo sọ ohun kan ni orukọ Oluwa ti ko si ṣẹlẹ bẹẹ” ohun ti Samuẹli sọ fun 
wọn niyẹn.

26

O wipe, “Ṣe Ọlọrun ko ti bọ yin, ṣe ko tọju yin, ki o si ṣe gbogbo nkan wọnyi fun yin? Eyin ndẹṣẹ nipa ki 
ẹ lee ri bi awọn orilẹ-ede miran” O wipe, “Mo fẹ beere ohun miran lọwọ yin. Ṣe emi ti gba owo lọwọ yin ri? Ṣe 
emi ti bẹ yin fun a o ọrẹ ri? Tabi, ṣe mo tii sọ ohun kan ni orukọ Oluwa ri, ti ko si ṣẹ?”

Wọn wipe, “Rara, Iwọ ko gba owo wa ri. Otitọ niyẹn. Iwọ ko si ti sọ ohun kan ni orukọ Oluwa ri, ti ko ṣẹ”

O wipe, “Nigba naa, ẹ feti si mi. Ẹ ndẹṣẹ nipa igbiyanju lati dabi awọn orilẹ-ede ti o ku”

Ṣugbọn, wọn fẹ Ọba lọnakọna, yala o tọ, tabi ko tọ. Wọn fẹ mu ifẹ inu wọn ṣẹ. Ohun kan naa ni Ijọ ṣe ni 
Efesu. Wọn ti gba ẹkọ Nikolaitani. Nigba ti wọn si ṣe bẹẹ, o mu ki wọn ṣe idapọ ẹsin keferi Kristẹni papọ di 
ọkan, o si fa ẹgbẹrun kan ati aabọ ọdun ti Akoko Okunkun Aye. Lẹyin naa, Luther fa wọn jade, ni iran keji, 
Luther si ṣe ohun naa ti wọn ṣe ni Efesu gẹlẹ! Bẹẹ ni.

Bi iwọ ba kiyesi, ọpa fitila ko duro bẹyẹn. Wọn bẹrẹ ni ibi yii, wọn si goke wa. Ẹyiti o ga julọ ni o wa ni 
oke yii. Ẹsin Kristẹni tootọ si dinku diẹ diẹ bi o ṣe duro ni ami agbelebu, gẹgẹbi a ti rii ni ori kẹrin gẹgẹbi 
agbelebu. Eyi si ni ọwọ ọtun Rẹ, Eyi ni ọwọ osi rẹ.

27

Ni akoko kọọkan, Jesu gbe ọwọ le Ijọ Rẹ. Oun ni Alfa ati Omega ati ohun gbogbo ti o wa laarin rẹ. 
Ṣugbọn ni pato, O wipe, “Alfa ati Omega” O ni Oṣumare kan ni ori Rẹ, tii ṣe majẹmu Rẹ.

Bi o ba kiyesi, Imọlẹ Pẹntikọsti nigbati o bẹrẹ, o bẹrẹ sii jo ajorẹyin diẹ diẹ. Awọn ọkunrin wọnyi, 
Ireneaus, Polycarp ati awọn ti o ku fi ẹjẹ wọn ṣedidi ẹri wọn, titi ti o fi ti ojulowo igbagbọ jade sinu okunkun to 
buru julọ.

28

Wo o, Igba Ijọ kinni - imọlẹ pọ si, o tun pọ si. Wo bi o ti n tan si, ti o nwa si ọjọ yẹn? Bayi, ni opin Igba Ijọ 
yii, a ti sọtẹlẹ pe yoo wa si Laodekia, Ijọ kogbona - kotutu. Bayii, Oun ni yii.

Bi ohun yii, ba mu wọn wa si ipo yii, kinni idi ti a o fi tun fẹ iyẹn ni Ijọ Pẹntikọsita? O si mọ pe, Bibeli sọ 
pe ẹranko kan yoo wa, a si mọ wipe ẹsin Popu ti Romu niyẹn. Bẹẹ ni gẹlẹ. Lẹyin naa wọn yoo yá ère kan fun 
ẹranko naa.

Kin ni ere? Ohun kan ti a ṣe lati duro fun ohun kan. Iyẹn si ni Igbimọ awọn Ijọ agbaye, Pẹntikọsita si wa 
ninu rẹ. Yoo si to akoko kan, ti iwọ nilati jẹ ọmọ ijọ ẹgbẹ ẹlẹsin tabi ki iwọ ma le jọsin nile isin. Iwọ kiyesi Iyẹn 
bi o ba jẹ otitọ. Idi niyẹn ti a fi n baawi lati paa. Bẹẹ ni, Sa.

Ju iyẹn lọ pẹlu, wọn yoo gbiyanju lati gbogun ti yin, ti ẹ ko ni lee tà, tabi rà laiṣe wipe o ba jẹ ọmọ Ijọ ẹgbẹ 
ẹlẹsin ti o ni ami naa. Yoo tu mu un wa sinu rẹ.

Yoo ri bi ọjọ yẹn gẹlẹ. Wọn jo wọn, mo duro sibi gbagede yẹn, mo si sọkun bi ọmọ ọwọ, nigbati mo rii 
ibiti awọn apaniyan yẹn njoko si lati woran, ti mo si mọ wipe, ọpọ awọn ara mi ni Kiniun ti jẹ to si ya wọn si 
wẹwẹ, ati obinrin ati awọn ọmọde ti Kiniun faya. Mo si ro o wipe, bi gbogbo wọn ti ṣubu pẹlu igbagbọ, ṣe emi 
yoo ja wọn kulẹ bi? Rara, arakunrin! Ọlọrun, jẹ ki n duro fun otitọ ti a fi le awọn eniyan mimọ lọwọ nigba kan, 
igbagbọ kan naa bi ko tilẹ lokiki.

29

Nigba gbogbo ni awọn eniyan ma a nsọrọ nipa iyẹn. Ẹnikan pe mi nigba kan, o wipe, “Arakunrin 
Branham, bi iwọ ko ba dẹkun iyẹn, gbogbo ijọ ẹlẹgbẹ ẹsin ni yoo fi ọ silẹ, ti yoo lodi si ọ?
30

Mo wipe, “Ẹnikan wa ti ko ni lodi si mi. Iyẹn ni Ẹniti O wa ni Ọrun. Ẹniti mo nfoju sọna si niyẹn.

Bayii, mo nifẹ gbogbo awọn eniyan ni ijọ ẹgbẹ ẹlẹsin yẹn. Dajudaju. Ṣugbọn ṣe emi ti sọ ohun kan fun 
yin ri ni orukọ Oluwa ti ko wa si imuṣẹ? Ṣe emi ti bẹ yin fun owo yin ri? Bi o ba ri bẹẹ, ẹ takete si jijẹ ọmọ ijọ 
to feniyan ṣadari dipo Ẹmi Mimọ. Duro ni ominira ninu Kristi. Jẹ ki Ẹmi Mimọ maa wọle jade ninu Ijọ pẹlu 
ominira.

Ohun kanṣoṣo ni pe, mu gbogbo awọn iyapa kekeke yẹn kuro ninu rẹ - awọn ẹkọ idakọnkọ, ati imọlara 
kan to yatọ laarin ẹyin ara. Gba wọn kuro. Maṣe jẹki gbongbo ikoro kan wọ ọkan rẹ lọ laelae. Bi o ba  ṣe  e,
31

yoo dibajẹ rẹ. Bẹẹ ni. Pa ifẹ mọ. Bi o ti wu ki awọn eniyan korira rẹ to, iwọ nifẹ wọn lọnakọna. Bi iwọ ko ba 
lee ṣe bẹẹ, a ko tii fi edidi di ọ. Iwọ ni igbe aye to kuna sibẹ. Nitori naa, pada wa, ki a si fi edidi yẹn di ọ gidi 
pẹlu ẹjẹ Kristi. Oun yoo fọ ọ mọ kuro ninu gbogbo gbongbo ikoro. Bẹẹ ni.

Wo o bayi, ṣugbọn a ngbiyanju lẹẹkan si.32

Ibukun ti Pẹntikọsti yẹn sọkalẹ ni 1906. Iranṣẹ Ọlọrun kan wa pẹlu wa lalẹ yii, ajihinrere lati Tibet. Emi ko 
sọ ọ nitori pe o wa nibi. Mo nireti pe ko tii lọ sile. Mo ro pe oun si wa nibi - o yẹ ki o ba wa sọrọ ki emi to wọle. 
Ọkunrin yẹn si ranti ibẹrẹ Pẹntikọsti. Ko si ẹgbẹ to yara rẹ sọtọ. Gbogbo wọn ni ohun gbogbo sọkan.

Ah, wo bi o ti rọrun to, lati gbe igbesẹ to kuna nibẹ yẹn, bi o si ṣe dara to loju awọn onigbagbọ ọpọlọ 
lasan.

Wo o, ko ye Israẹli nigbati wọn duro leti bebe okun ti wọn npariwo.33

Bayi, iwọ wipe, “Iru ẹsin yii sajeji siwa.” Kinla, ohun ni ẹsin to ti pẹ julọ laye. Dajudaju. Ki a tilẹ to da aye, 
wọn ti n pariwo, ti wọn nyin Ọlọrun. Ọlọrun sọ bẹẹ. O beere lọwọ Jobu ibiti oun wa nigbati awọn irawọ owurọ 
kọrin papọ ti awọn ọmọ Ọlọrun si kigbe fun ayọ. Ṣaaju dida aye niyẹn.

Ṣugbọn wo Israẹli ti wọn ti ri awọn iṣẹ Iyanu. Iyẹn ni Israẹli ti Pẹntikọsti ni ibẹrẹ wọn, Pẹntikọsti ti ọjọ yẹn. 
A ti mu wọn jade lati Egipti. Ọlọrun ti bukun wọn, o ti fun wọn ni orisirisi iṣẹ ami ati ara nla, o si ti gba wọn 
silẹ. Nigbati wọn si duro ni bebe okun yẹn, wọn ni ipade Pẹntikọsti. Wọn ṣe bẹẹ. Fetisilẹ. Mose kọrin ninu 
Ẹmi, Miriam si mu ilu oni-ṣaworo, o sare lọ ni bebe naa, ti o nlu ilu oni ṣaworo yii, to njo ninu Ẹmi, awọn 
ọmọbinrin Israẹli si tẹlẹ e, wọn njo ninu ẹmi. Bi iyẹn kii ba ṣe ipade Ẹmi Mimọ Pẹnktikosti, a jẹ pe, emi ko tii ri 
ọkan ri!

34

Wọn ko le mọ wipe, ilẹ ileri si ku ogoji ọdun ki wọn to de ibẹ. Ko ju ogoji ibusọ mẹẹli lọ, ṣugbọn yoo gba 
wọn ni ogoji ọdun lati rin ogoji mẹẹli. O jẹ nitoripe, wọn yan ohun ti o kuna. Wọn yan lati ni ofin, dipo ki wọn 
gba Ẹmi Mimọ laaye lati ma a dari wọn - ọwọn Ina naa - ki o dari wọn de opin. Wọn fẹ ni ohun kan ti wọn yoo 
ṣe funra wọn. Wọn fẹ ni awọn alufa kan, ati awọn oloye kan, ati ẹkọ ẹsin ti wọn le maa fi ṣe ariyanjiyan, dipo 
ki wọn gba ki Ẹmi Mimọ dari wọn.

Wọn wa ninu Ẹmi. Ọlọrun fi pese ohun gbogbo. Ṣugbọn wọn fẹ ni ohun kan ti awọn naa ṣe funra wọn.

O dabi adalu awọn iru. Fi maluu silẹ. Fi ẹsin silẹ. Fi onjẹ kọọkan silẹ. Imọ Ijinlẹ sọ ninu Iwe Iroyin 
atigbadegba “Readers Digest” pe bi wọn ba tẹsiwaju lati ma a ṣe adamọdi gẹgẹbi adiyẹ. Wọn ti ṣe adiyẹ 
jade ti ko ni apa ati ẹsẹ. Bi o ba ye ẹyin, yoo ye titi yoo fi ku. O le wa laaye fun ọdun kan. Ẹran adiyẹ jade ti ko 
ni apa ati ẹsẹ. Bi o ba ye ẹyin, yoo ye titi yoo fi ku. O le wa laaye fun ọdun kan. Ẹran adiyẹ si rọ, o fẹrẹ ma jẹ. 
Awọn to si njẹ, o ndibajẹ ara wọn. Otitọ niyẹn.

35

O mọ wipe, awọn ọkunrin to nbọkunrin lo ati awọn obinrin ti o nba obinrin lo ti pọ si ni Amẹrika ni ipin 
ogoji ninu ọgọrun, laarin ọdun kan. Imọ Ijinlẹ si wipe awọn obinrin nfẹ̀ ni ejika, wọn si nkere si ni ibadi; awọn 
ọkunrin si nkere si ni ejika wọn si nfẹ si ni ibadi? Ẹ n jẹ irugbin ti a ti dibajẹ rẹ. Ẹ njẹ onjẹ idibajẹ. A da ara wa 
lati ṣe rere nipa onjẹ ti ko si adamọdi ninu rẹ. Kinni onjẹ adamọdi yii nṣe? O nyi ilana ara ọkunrin ati obinrin 
pada, to bẹẹ ti Ilu ibajẹ Hollywood, awọn osere rẹ, titi mọ awọn to wa ninu Ijọba wa ti kun fun awọn oniwa 
ibajẹ, Kinni o nṣe? Wọn nmu wa sori ara wọn nipa igi imọ, wọn n pa ara wọn.

Pada lọ si atetekọṣe. Fi awọn ẹda Ọlọrun silẹ bi o ṣe da. Fi Ọlọrun silẹ. Pa Ijọ mọ sinu Ẹmi Mimọ, ẹ 
kuro lọdọ awọn bisọbu, popu, ati orisirisi ẹkọ eniyan. Pada lọ sibi ti a ti bẹrẹ.
36

Bi Jesu ba wa loni…… ti o gbọ nkan bii:

Emi jẹ Mẹtọdisti“

Jesu yoo dahun pe, “Ko ri bẹẹ lati atetekọṣe”

“Pirẹsibiteria ni mi”

“Ko ri bẹẹ lati atetekọṣe”

Kin ni o wa lati atetekọṣe? Iriri ti Pẹntikọsti nipa ibaptisimu Ẹmi Mimọ. Bi o ṣe bẹrẹ niyẹn. Ṣugbọn woo, a 
nilati dibajẹ rẹ. Wọn ro wipe, o mu ki o lẹwa si. Dajudaju. Ijọ kekere yẹn, to njo, to npariwo, to wa ni igun 
opopo kan, ti awọn eniyan nsọ okuta si wọn, ti wọn nfi wọn ṣe ẹlẹya, ko dun un wo rara.

Ṣugbọn nisisiyi, a ti ni akọsilẹ adamọ nla naa, ati akọsori adamọ ti awọn Aposteli, ati Ọmọwe, ọjọgbọn 
pẹlu awọn oye Iwe kẹ̀ǹkẹ̀, kẹ̀ǹkẹ̀ gẹgẹbi Oluṣọ-aguntan; Oun yoo si jade wa, yoo ṣe “ah-ah-min” gẹgẹbi ọmọ

maluu ti o nsaisan. (Ẹ dariji mi. Emi ko fẹ sọ iyẹn. Ẹ foriji mi. Emi ko fẹ sọ ọ bi mo ṣe iyẹn bẹyẹn. Emi ko ni 
iyẹn lọkan bẹẹ. Iyẹn ko tọ fun Iranṣẹ Ọlọrun lati sọ.

Ṣugbọn wo gbogbo rẹ o sa wa si ọkan mi ni. Ṣugbọn wọn duro wọn si sọ gbogbo orisirisi nkan bẹẹ. 
Wọn nkọ bi wọn yoo ṣe ṣe amin, wọn wipe, “Rara, Iwọ ko sọ ọ bi o ti yẹ. O nilati sọ wipe ”Ah-h-h-min“
37

Mo fẹran Ipade Ẹmi Mimọ tootọ nibiti agbara Ọlọrun ti nsọkalẹ ti wọn si npariwo, ti wọn nyin Ọlọrun logo, 
ti wọn nni akoko to dara. Bi Ẹmi ṣe ngba igbe aye awọn eniyan ni yẹn. Ṣugbọn o fẹrẹ ma le gbọ “Amin” mọ; 
bikoṣe, “Ah-min” Bi wọn ṣe gbe awọn eniyan de sinu awọn ẹgbẹ ti feniyan ṣadari niyẹn.

Ṣe isọtẹlẹ kan wa nipa iyẹn bi? Ranti Isọtele Paulu lalẹ ana? “Mo mọ pe nigbati mo ba lọ tan, awọn ikoko 
buburu yoo wọ inu agbo laarin yin. Awọn ọkunrin kan yoo si dide laarin yin (Ijọ Katoliiki ti Romu ti o nbọ) Wọn 
yoo si fa awọn ọmọ ẹyin sọdọ ara wọn” A si rii pe awọn ikooko buburu ti Paulu sọrọ rẹ ni awọn Nikolaitani.

38

Fetisilẹ si bi Emi ṣe sọrọ nipasẹ wolii naa lẹẹkansi. “Ni ọjọ ikẹyin, igba ewu yoo de, nitori pe awọn 
eniyan yoo jẹ olufẹ ara wọn nikan”.

“Emi ni Ọmọwe Lakaṣegbe. Ma sọ ohunkohun fun mi nipa rẹ”

“Mo fẹ ki o mọ pe, Pirẹsibiteria ni mi. Halleluyah” Tabi

“Pentikọsita ni mi” Itumọ wo ni iyẹn ni, bi iwọ ko ba jẹ Pẹntikọsita nipa iriri ati iwa ẹda rẹ. Bẹẹ ni, Sa.

“Mo jẹ ọmọ Ijọ Assemblies”

“Mo jẹ ọmọ Church of God”

Kin ni iyatọ ti iyẹn jẹ si Ọlọrun? O nilati jẹ ti Ijọba Ọlọrun.

Bayi, ẹ rii gbogbo nkan wọnyi - o sa jẹ kiki aṣehan afẹfẹyẹ̀yẹ̀. O sọ wipe, wọn yoo jẹ alagidi, ọlọkan giga, 
olufẹ faaji ju olufẹ Ọlọrun lọ. Ah, wọn ko lee lọ silẹ isin lalẹ Aiku, niwọn igbati eto kan ba wa lori ẹrọ mohun-
maworan. To bẹẹ ti Ijọ yan ti ni ẹgbẹ agbabọlu, ati apejẹ alẹ, ati apejẹ miran, awọn olufẹ faaji ju Olufẹ Ọlọrun 
lọ, alaile dariji ni, abanijẹ, alaile-kora-wọn-ni-Ijanu, alainifẹ-ẹni rere“ Awọn to nkorira awọn eniyan Ọlọrun, ti 
wọn nṣe inunibini si wọn - alainifẹ awọn ẹni rere.

39

Ah, o wipe, “Awọn to wipe ko s'Ọlọrun ni” Arakunrin, rara, rara.

“Alagidi ọlọkan giga, Olufẹ faaji ju Olufẹ Ọlọrun lọ, ọdalẹ, abanijẹ, alailee-kora ẹni-ni ijanu, alainifẹ awọn 
ẹni rere, wọn ni apẹẹrẹ iwa-bi-Ọlọrun (wọn ni iriri ti ọmọ ijọ lasan) ṣugbọn wọn ṣẹ́ agbara rẹ”
40

Kin ni yoo jẹ loni? Wọn ni apẹẹrẹ Iwa-bi-Ọlọrun“ Wọn lọ sile isin bi wọn ti lee ṣe fefe to lọjọ Aiku, wọn si 
wọ Ṣokoto penpe ni ọsan ọjọ Aiku, wọn yoo ge oko ayika ile, wọn yoo si mu bia Oertel 92. Oluṣọ-aguntan 
yoo lọ mu siga kan, yoo si pada wọle. Ah, ”Wọn ni apẹẹrẹ iwa-bi-Ọlọrun“

“Oluṣọ-aguntan, wọn sọ fun mi pe, ni ile isin kan lọhun yẹn obinrin kan ni Iwosan nijelo”

“Radarada ni. Ko si Iṣẹ Iyanu mọ”

“O dara, wo o, mo lọ si ile isin kekere yẹn lalẹ ijelo, ẹnikan si wa nibẹ to nsọrọ lede kan ti ko ye ni.

O wipe, “Ah, Olufẹ maṣe lọ si iru ile isin bẹyẹn mọ. Awọn aja digboluja niwọn yẹn. Awọn gbarayilẹ-mimọ 
ni.”

“Wọn ni afarawe iwa-bi-Ọlọrun wọn si ṣẹ́ agbara rẹ, yago kuro lọdọ awọn bẹẹ. Nitori iru wọn ni o nti 
ojule de ojule ti wọn si n fa awọn omugọ obinrin lọ pẹlu ifẹkufẹ, ti wọn nfi igba gbogbo kọ ẹkọ, ti wọn ko si lee 
wa si imọ otitọ” Bẹẹ ni.

41

Wọn ni orisirisi ẹgbẹ obinrin tobẹẹ ti wọn ko le e waasu Ihinrere mọ. Oluṣọ-aguntan ko lee ni ju ogun 
iṣẹju lati sọrọ, o si ti ni awọn nkan to nilati sọrọ nipa rẹ. Bi ko ba ṣe bẹẹ, Igbimọ awọn diakoni yoo ba a sọrọ. 
Bẹẹ ni.

Ah, arakunrin, kin ni Oluṣọ-aguntan rere nilati ṣe loni? Ki o sa ṣe ohun gbogbo ti o lee ṣe, ki o duro san 
an, ki o si fi Ọrọ naa ge ohun gbogbo to nilo gige, ki o jẹ ki Ọrọ naa kọlu ohunkohun tabi ẹnikẹni. O pari. Bẹẹ 
ni, Sa. Maṣe da ẹnikẹni si. Sa a waasu Ọrọ naa, ki o si duro tii. Bi wọn ba sọ ọ si ẹwọn, waasu rẹ ni ẹwọn, 
Bi wọn ba fi ọ sibi kibi, waasu rẹ nibi ti o ba lọ. Sa a tẹsiwaju lati ma a waasu. Otitọ niyẹn. Ohun to ṣẹlẹ 
niyẹn. Wọn n ti ọ jade.

Bayi, a nbọ wa si Igba Ijọ Simaina - Ẹsẹ kẹjọ:42

Ati si angẹli Ijọ ni Simaina, kọwe: Nkan wọnyi ni Ẹniti I ṣe Ẹni-Iṣaaju ati Ẹni - ikẹyin wi, Ẹniti o ti ku ti o si 
tun ye.

Mo fẹ ki o kiyesi. Ni gbogbo Igba ti o ba fi ara Rẹ han fun Igba kan, o ma a nsọ ohun kan nipa Ipo Rẹ 
gẹgẹbi Ọlọrun, ohun kinni ti o ngbiyanju lati fihan fun Ijọ niyẹn. Ohun ni Ipo Rẹ gẹgẹbi Ọlọrun. Ọlọrun ni.

Ṣe o ri ariyanjiyan nla ti Ireneaus ati awọn ti o ku n ṣe nibẹ yẹn? Wọn gbiyanju lati sọ pe Ọlọrun jẹ imọlẹ 
mẹta, ati pe Ọlọrun jẹ ẹni mẹta.

O wipe, “Ko si ohun to jọ bẹẹ. Awọn apele ti Ẹnikan ṣoṣo ni. Oun si ni Ọlọrun Olodunmare. Otitọ niyẹn. 
Nigba gbogbo ni wọn ti maa nni iyẹn. Ọlọrun si nfi ara Rẹ han nibi yii nipa ifihan kan nipa agbara Ọlọrun Rẹ. 
O wipe, ”Emi ni Ẹniti O ti wa ri, Ẹniti O wa bayi, ati Ẹniti nbo wa. Emi ni Olodumare“

Nibi yii, o bẹrẹ pẹlu Igba Ijọ Simaina bayi

Feti sii bayi.43

…Si angẹli Ijọ ni Simaina (A si gbagbọ pe Ireneaus ni) Kọwe; nkan wọnyi ni Ẹniti Iṣe Ẹni Iṣaaju ati Ẹni 
Ikẹyin wi (Ṣe o rii, o fi ara Rẹ han, “Emi ni Ọlọrun bayi, ninu Igba Ijọ yii. Emi ko fẹ gbọ nipa Ọlọrun mẹta tabi 
mẹrin nibi yii. Emi ni Ọlọrun. Oun niyẹn) Ẹniti o ti ku, ti o si wa laaye.

Amin. Ifi-ara-ẹni han niyẹn. Simaina tumọ si “ikoro” o si jade lati inu Ọrọ “Mara” Ijọ akọkọ sọ ifẹ rẹ ti 
akọkọ nu. Ijọ yii si ti bẹrẹ si ni gbongbo ikoro ninu wọn nitoripe, ijọ naa - nibi to pọju ninu wọn nsọrọ lodi si 
isakoso ti Ẹmi Mimọ ninu Ijọ, wọn si fẹ sakoso ara wọn.

Wọn fẹ gbe ilana awọn alufaa kalẹ. Wọn fẹ sẹ bi awọn eniyan Majẹmu Laelae ti ṣe. Wọn fẹ awọn 
alufaa. Bi awọn oriṣa ti wọn nbọ nigba yẹn, nigbati a si ti yi wọn pada, wọn ni awọn alufaa fun Jupiter, alufaa 
fun Venus ati bẹẹ bẹẹ lọ. Wọn fẹ ni ohun kan naa, wọn sa jẹ abọriṣa lati ibẹrẹ wa. Gbogbo awọn keferi ni 
wọn nni awọn aworo wọnyẹn. Ṣugbọn o sajeji si Ijọ Ọlọrun Alaaye. Kristi ni Alufaa wa, Olu alufaa wa. A ni Olu 
Alufaa kan ati tabili ti a ti njẹun.

Bayi, Ijọ ti bẹrẹ si ni gbongbo ikoro ninu rẹ. To ri kinni? Ijọ ti ara ni ikoro lodi si awọn to fẹ tẹsiwaju pẹlu 
Ẹmi Mimọ. Ifẹ wọn ti nku lọ, wọn si ti n fi ẹkọ adamọ ati ẹkọ eniyan dipo rẹ, wọn ti nyẹ kuro ninu idari ti Ẹmi 
Mimọ. Ro iyẹn wo! Idi ni yi ti ikoro fi wa ninu wọn.

44

Nigba Ijọ kinni, ikoro yii bẹrẹ si wọle. Ni igba Ijọ keji, o pọ si. Nigbẹyin, o wọle patapata nitoripe, wọn bẹrẹ 
si kọ́ ijọ to dara si loju wọn. Wọn ro bẹẹ. Wọn ni ohun kan to lọla. Ti awọn eniyan nla Romu le wọnu Ijọ wa. 
Tori kinni? Wọn ni Popu kan. Wọn ni awọn ọtọkulu, awọn Kadinali ati bẹẹ bẹẹ lọ. Wọn wọ aṣọ to dara. Wọn 
fi gbogbo ariwo ti wọn ni tẹlẹ silẹ; Isin wọn si di eyi ti o dakẹ jẹjẹ - o fihan pe wọn ti nku lọ. Wọn ti n ku.

Nitori naa, wọn di Ijọ to lọla, wọn di ẹgbẹ to dara si. Ohun kinni ni pe, wọn gbe Ijọ naa kalẹ ninu ẹgbẹ 
Igbimọ Ijọ nla kan - Ijọ agbalaye ti Romu, Ijọ Katoliki ti Romu ni Akoko okunkun Aye. Wọn si ni awọn ọlọla, 
ọtọkulu, ẹgbẹ to tayọ.

Ah, Ijọ wa lẹwa ju igba ti wọn ma a nṣe ipade loju titi, ti wọn ma a nwọ awọ aguntan ati awọn ewurẹ, ti 
wọn jẹ alaini, ti wọn pa wọn, ti wọn fi wọn sẹfẹ, ti wọn fi wọn rẹrin, gẹgẹbi Paulu ti sọ ninu Heberu ori 
kọkanla. Kinla, Ijọ to ni awọn akọrin ati osiṣẹ to wọṣọ ẹgbẹjọda, ti wọn nile isin nla nla, pẹlu aṣọ awọtẹlẹ ti 
wọn wọ; o daju pe wọn ni ìwò ọla; Awọn fadá, Ẹni-ọwọ, ọjọgbọn; Fadá Lagbaja ati Tamẹdu. Ah, ah! Wọn lee 
fi agbara nla kan han.

45

Ṣugbọn wo o, adamọdi ni. Ko ni Iye ninu rẹ. Ko si lee pada ni iye mọ. Idi niyẹn ti wọn ko fi le dide mọ. 
Isọji ti Luther ko pada dide mọ. Isọji ti Wesley ko pada dide mọ. Isọji ti Nazarene ko pada dide mọ. Bẹẹ si ni 
isọji Pẹntikọsita ko lee dide pada mọ. Nitori kinni?

Nitoripe o ti pa a. O ti ṣe adalu rẹ pọ mọ aye, pẹlu ero ti Nikolaitani, ti wọn ko gba Ẹmi Mimọ laaye lati 
sakoso, otitọ niyẹn. O ti ṣe adamọdi Ijọ, ko si lee bi ojulowo ara rẹ mọ. Nigba ti wọn ba bi mọ si, iwọ yoo bi 
ọpọlọpọ Mẹtodisti si, Baptisti yoo bi ọpọlọpọ baptisti si, Katoliiki yoo bi ọpọlọpọ Katoliiki si. Ijọ adamọdi yoo ni 
ọpọ ọmọ ijọ naa si.

Ṣugbọn jẹ ki nsọ ohun kan. Nigbati Ẹmi Mimọ ba pada wa, yoo mu ibi titun ati Iye titun wa nipa atunbi 
tootọ. Ibaptisimu Ẹmi Mimọ lo nmu Ijọ tootọ pada wa lẹẹkansi, ti o si nfi Iye sinu rẹ. Agbado adamọdi ko ni Iye 
ninu rẹ. Ohun kekere ti o ni, dii mu. A ni iyẹn ninu Akoko okunkun Aye. Di Iye kekere ti o ku mu ṣinṣin. O ti fẹ 
lọ tan, ṣugbọn ko lee bi ara rẹ lẹẹkan si.

Ṣugbọn ara Jesu Kristi kii ṣe ẹgbẹ to feniyan ṣe adari. Ara Jesu Kristi jẹ ara ti a ko fojuri. O jẹ awọn 
eniyan ninu Ijọba kan to jẹ Ijọba ti ẹmi lori ilẹ aye, ti Jesu Kristi gbe kalẹ, ti O si jẹ Ọba-Ijọba naa; Oun ni Olu
46

alufaa lati maa ru ẹbọ ti ẹmi fun arinrin-ajo ti Ijọba naa. Oun ni wolii, Ọrọ naa, to nwaasu otitọ ti o si n mu 
Imọlẹ Ọlọrun wa ninu Ijọba yii. Oun ni Wolii, Alufaa ati Ọba ninu Ijọba yii.

Bawo ni a ṣe nde inu Ijọba yii? Ṣe nipa Ijọ ẹlẹgbẹ ẹlẹsin aladamọ kan ni? Tabi nipa Iwe ọmọ Ijọ? Tabi 
nipa bibọ alufaa lọwọ? Rara. Ṣugbọn nipa Ẹmi kan ni a baptisi gbogbo wa sinu ara kan“ tii ṣe ara ti a ko le 
fojuri ti Jesu Kristi. A si baptisi wa sibẹ, kii ṣe nipa itẹbọmi, fifi omi wọnni, dida omi le ni lori, tabi oniruuru 
itẹbọmi kankan. Ṣugbọn nipa Ẹmi kan, Ẹmi Mimọ kan, a baptisti gbogbo wa sinu ara kan (Kọrinti kinni ori 
kejila)

Bẹẹ ni, a baptisi gbogbo wa sinu ara kan nipa Ẹmi Mimọ kan. Nigba naa, a ki i ṣe ọmọ ẹgbẹ Ijọ kankan 
bikoṣe Kristi. O jẹ Kristi. O si jẹ Ijọba Ọlọrun ti a ko fojuri ti Ọlọrun gbe kalẹ nipa ibaptisimu Ẹmi Mimọ. Mo 
nifẹ Iyẹn.

Awọn eniyan wa nibi gbogbo tọkan wọn gbina ẹmi.47

Pẹlu Ina to sọkalẹ ni Pẹntikosti

To fọ wọn mọ patapata

Ah, o njo ninu ọkan mi bayi, ogo ni forukọ Rẹ

Mo layọ pe mo jẹ ọkan ninu wọn.

Mo jọkan ninu wọn, mo j'ọkan ninu wọn

Mo layọ pe mo jẹ ọkan ninu wọn. Halleluyah!

Mo jọkan ninu wọn, mo j'ọkan ninu wọn

Mo layọ pe mo jẹ ọkan ninu wọn.

Bi wọn ko tilẹ mọwe (oye D.D.D, Ph.D)

Tabi ki wọn ni okiki laye

Wọn ti gba Ẹmi Mimọ

A ti f'orukọ Jesu baptisti wọn

Wọn si nsọ kaakiri nibi gbogbo

Pe agbara Rẹ ko yipada

Mo layọ pe mo jẹ ọkan ninu wọn.

Ṣe inu rẹ ko dun bi? Bẹẹ ni sa, ọkan ninu wọn. O tan.

Mo ranti bi mo ṣe nrin kọja ni Memphis. Obinrin alawọ dudu yẹn na oju sita o si wipe, “kaarọ, Oluṣọ-
aguntan”
48

Mo wipe, “Bawo ni o ṣe mọ wipe, Oluṣọ-aguntan ni mi”

Obinrin naa wipe “Oluwa ti sọ fun mi pe Oluṣọ-aguntan kan nbọ loju titi, ti yoo de fila, ti o gbe apo kekere 
lọwọ. Mo mọ pe Iwọ ni, nigbati mo ri ọ”

Ah, ọkan ninu wọn ni obinrin naa. Otitọ niyẹn. Ọlọrun dara.

Bayi mo gba ohun kan gbọ……(Arakunrin Branham, ka iwe kan ti a fi fun un) “Ọmọbinrin kekere kan lati 
Bedford ti ẹ gbadura fun lalẹ ọjọ Aiku to kọja ti ku bayi. Ẹ jọwọ ẹ gbadura fun un. ”Wọn wipe, ọmọbinrin kan ti 
wọn gbadura fun lalẹ ọjọ Aiku ti ṣẹṣẹ ku. Jẹ ki a gbadura.

49

Jesu Oluwa, mo gbadura Oluwa, ni ọkan kan, jẹ ki adura wa saṣeyọri fun ọmọ yẹn. A fi ọmọde naa le ọ 
lọwọ Baba wa ati Ọlọrun wa. A si ronu nipa awọn eniyan ti wọn wa nibi, ti wọn si gbadura fun ọmọde naa. 
Baba wa Ọlọrun, mo beere pe ki ihin yii ma ri bẹẹ. Awa ko mọ. Ṣugbọn mo gbadura ki o ṣaanu, ki o si fun un 
ni okun; si jẹ ki a gbe ọmọde naa dide, ki o si wa laaye fun Ogo Ọlọrun. A beere rẹ ni Orukọ Jesu Kristi. 
Amin. Ki Oluwa wa Jesu fi Ibukun Rẹ sii.

Bayii, orukọ Ijọ kan nii ṣe pẹlu Iwa Ijọ naa. Njẹ o kiyesi pe Simaina ja si “Ikoro”? Si kiyesi orukọ awọn Ijọ ti 
o ku. Orukọ Ijọ kan nii ṣe pẹlu iwa Ijọ naa. Mo le e sọ ohun kan nibi yii, ṣugbọn, ẹ ma jẹ ki nsọ ọ, ki ẹ ma baa
50

ṣi mi gbọ. Bẹẹ ni orukọ tirẹ pẹlu. Iwọ le ma mọ, ṣugbọn orukọ rẹ nípá laye rẹ.

O dara. Iwọ sọ bayi pe, “Wiwo Irawọ ni” Rara, ohun kọ. Nigbati a bi Jakọbu, ti wọn sọ ọ ni Jakọbu ti o 
tumọ si ajinni-lẹsẹ“ Ṣugbọn nigbati o ba angẹli ja Ijakadi, Ọlọrun yi orukọ rẹ pada si Israẹli, ”Ọmọ alade kan“ 
Sẹ bẹẹ ni?

Saulu wa lati Tarsus, o si jẹ onkoro eniyan. Ṣugbọn nigbati o wa sọdọ Jesu, a pe e ni Paulu. Orukọ 
Simoni ni Simoni. Nigbati o de ọdọ Jesu, a pe e ni Peteru, “Okuta kekere kan” Bẹẹ ni, sa. Orukọ rẹ ni ipá kan 
lori Iwa rẹ.

A si pe Ijọ yii ni Simaina nitori pe, o nku lọ. Simaina tumọ si “Ikoro” O tumọ si pe, gbongbo ikoro kan nbọ, 
o si nfun iye rẹ kuro. O wa ni oju ọna rẹ si mara. Ohun ti wọn fi maa nkun oku niyẹn - mara. Ojia si jẹ ikunra 
didun. Wọn nfi Mara kun oku ti wọn ti ṣe lọjọ. O nii ṣe pẹlu iku, Ijọ si ti nku lọ.

51

Ẹyin ọrẹ, ṣe ẹ ko ri isọji Pẹntikọsita to ni iye lọdun diẹ sẹyin, sẹ ẹ ko rii ti o ti ngba itami ororo mara 
bayii? Ororo ikunra kan naa to wa lori Ijọ keji ti wa sori awọn ti o ku titi di iran yii, o si nku lọ nitori pe wọn ti 
pada si Ijọ to fi akisa iwaasu bora, wọn si nbọ aṣọ funfun ti awọn eniyan mimọ kuro!

Awọn eniyan ti ko lokiki, ti wọn duro nigba naa, ojulowo ti Ẹmi Mimọ fi ede miran sọrọ to si fi Ọlọrun han 
fayeri. Arakunrin, wọn si ni otitọ nigba naa, wọn ni Iwa mimọ. Iwọ le gbẹkẹlẹ wọn nibikibi. Bayi, a ko mọ ẹniti 
a le gbẹkẹlẹ. Ohun kan ti ṣẹlẹ. Kin ni gan? A ti nfi ikoro tami ororo le wọn, ikoro ndide ninu wọn.

Kinni o fa a ?52

Ijọ kan wa, akọkọ ti wọn pe ni Igbimọ Gbogbogbo. Lẹyin naa, wọn pe e ni Assemblies of God. Lati inu 
Assemblies ni Church of God ti jade. Omiran tun jade ninu Church of God. Nigba naa ni wọn bẹrẹ si yara 
wọn sọtọ. “Iwọ ni Ijọ Assemblies” Omiran wipe, “Church of God” ni Iwọ. Lati inu iyẹn ni omiran jade ti wọn pe 
ni United Pedntikostal Church of God.

Ohun kinni ti o si ṣẹlẹ, dipo ki wọn gba Imọlẹ, ki wọn si maa ri ninu rẹ, wọn di ẹgbẹ ẹlẹsin ti eniyan ndari 
to bẹẹ, ti wọn ko lee gba imọlẹ Ọrọ naa. Nigbati a mu itẹbọmi ni orukọ Jesu Kristi wa dipo Baba, Ọmọ ati 
Ẹmi Mimọ, fun Ijọ Assemblies of God, wọn ti de ara wọn mọ idari eniyan, wọn ko si lee yipada. Wọn si mọ 
pe otitọ ni. Mo pe ẹnikẹni wọn nija, ki o fihan nipa Bibeli wipe kii ṣe otitọ. Otitọ ni pọnbele. Ṣugbọn kin ni wọn 
ṣe? Wọn ko lee gba a. Yoo mu ki wọn tu ẹkọ adamọ wọn ka.

Kinni awọn Oneness naa ṣe? Dipo ki wọn gba a, ki wọn si tẹsiwaju, wọn gan sojukan. Wọn wipe, “Yin 
Oluwa titi Lae. Awa ti ni imọlẹ, ẹyin ko si ni in. Awa ti di ohun kan - ”Kinni wọn ṣe? Wọn sọ ọ di ẹgbẹ to ti to 
tan, ti ko gba imọlẹ si mọ.

53

Iwọ ko lee sọ Ọlọrun di ẹgbẹ ẹlẹsin to feniyan sadari. Ọlọrun ko ni idiwọn bi Bibeli ti sọ. Ko si ohun kan ti 
o fi lee diwọn Ọlọrun.

Bayi, nigbati awọn Assembly gbiyanju lati diwọn Rẹ, ki wọn si fi Ijọ ti wọn ṣe ojulowo Ijọ. Lẹyin naa, awọn 
Oneness pẹlu de, wọn gbe ti wọn kalẹ ni ẹgbẹ to pe tan. Wọn ni imọlẹ si. Nitorinaa, kin ni wọn ṣe? Wọn ba a 
jẹ nipa imọ-tara-ẹnikan ati ikoro ti wọn fi lọ nṣe e. Dipo ki wọn fi imọlẹ yẹn fun eniyan pẹlu iyọ ati ẹmi didun, 
wọn gbiyanju lati ya ara wọn kuro si awọn ti o ku - maṣe ni ohun kan iṣe pẹlu rẹ - ohun ti o si ṣẹgun wọn 
niyẹn. Laipẹ ẹgbẹ miran tun ti jade ninu wọn. Wọn si pin yẹlẹ-yẹlẹ.

Ọkan wipe, “Jesu nbọ wa lori ẹsin funfun”

Omiran wipe, “O nbọ lori ikuukuu funfun”

Yin Ọlọrun logo, emi yoo bẹrẹ ẹgbẹ ẹlẹsin miran“

Ṣe o ri bi wọn ṣe nṣe?“ O nmu ikoro tankalẹ si. Kin ni o nṣe? O ndena idapọ laarin awọn ara.

Ọpọlọpọ Obinrin ati ọkunrin lalẹ yii ninu Ijọ Assemblies of God ni yoo fẹ wa ṣe itẹbọmi ni orukọ Jesu 
Kristi, tori wọn mọ pe otitọ ni. Wọn yoo le wọn jade kuro ninu Ijọ wọn. Bayi emi kii ṣe ijọ oneness. Emi ko 
gbagbọ gẹgẹ bi ti wọn. Wọn yoo sọ pe “Jesu” nikan. Ọpọlọpọ Jesu ni o wa laye. Jesu Kristi Oluwa ni. Otitọ 
niyẹn.

54

Bayi, mo gbagbọ yatọ si nkan ti wọn nṣe. Wọn nṣe itẹbọmi ni orukọ Jesu fun atunbi. Wọn wipe itẹbọmi 
ni orukọ Jesu ni o mu ọ wa sinu Kristi. Emi ko gba iyẹn gbọ. Mo gbagbọ pe atunbi nwa nipasẹ ẹjẹ Jesu Kristi 
nipasẹ Ẹmi Mimọ. Otitọ niyẹn. Itẹbọmi sa jẹ iṣe ti a fojuri ti a fi jẹri wipe a ti ṣe iṣẹ iyipada ninu ọkan eniyan. 
Nitori naa, emi ko gba ẹkọ wọn gbọ. Otitọ niyẹn. Ṣugbọn gbogbo wọn ni ara mi.

Nigbati mo ṣẹṣẹ bẹrẹ gẹgẹbi oniwaasu Ijọ Baptisti, awọn Ijọ wa ba mi wipe, “Arakunrin Branham, ṣe iwọ 
yoo wa sọdọ wa? Awa lo ni otitọ.”
55

“Awa lo ni otitọ nibi yii.

Mo wipe, “Ko si eyiti o ni otitọ ninu yin. Mo duro si aarin awọn ẹgbẹ meji naa, mo si wipe, ”Arakunrin ni 
wa“. Emi ko bikita bi ẹnikan ba lodi. Iyẹn ko ṣe Pataki rara. Arakunrin mi ni o jẹ sibẹ.

Mo ni arakunrin kan to nifẹ ipanu apulu. Ẹmi nifẹ ipanu ṣẹ́rì julọ, ṣugbọn emi ko ni ṣe aijọsin pẹlu rẹ. Oun 
le jẹ ipanu apulu tirẹ, ki emi si jẹ ipanu ṣẹ́rì temi. Emi si fi “calf slobbers” jẹ temi. Bi oun ko ba fẹ iyẹn, o dara. 
Kin ni ohun ti wọn ma a nfi sori rẹ yẹn? Bii wara. Mo fẹran rẹ. Mo ti n dagba ju lati jẹ ẹ bayi, ṣugbọn ohun ti 
mo fẹran niyẹn. Bi oun ko ba fẹran rẹ, ko di dandan fun un lati jẹ ẹ. Iyẹn dara. Emi yoo jẹ temi. Ṣugbọn 
arakunrin mi ni sibẹ. Otitọ niyẹn. Mo fẹran iyẹn.

Mo fẹran idapọ. Ṣugbọn nigbati wọn ba ṣe iyapa wipe “Rara, Ijọ ẹlẹkọ adamọ ti wa ni eleyi,” ti wọn ko si 
le bọ ẹnikeji lọwọ nitori ijọ tirẹ, ki wọn sọ wipe, “Yin Ọlọrun logo, arakunrin” Ah! Nigba yẹn ni idapọ wa. Bi o ko 
ba le ṣe e, iwọ ti ni gbongbo ikoro yẹn, gẹgẹ bi Ijọ Simaina ṣe ni nigba tiwọn, iwọ si fa iṣoro kan naa, orukọ 
wọn ikoro.

Awọn Nikolaitani ṣa n ti awọn ti o gbagbọ sita titi di Akoko okunkun Aye. Akoko Luther mu isiṣẹ kinni 
oore-ọfẹ pada wa. Imọlẹ kekere bẹrẹ si tan. Lẹyin naa. John Wesley wa pẹlu isọdimimọ, imọlẹ naa pọ si. 
Lẹyin naa ni ibaptisimu Ẹmi Mimọ de pẹlu awọn Pẹntikọsita, ti o mu igbagbọ awọn Baba pada wa lẹẹkansi. 
Ṣugbọn wọn ko lee pa mọ bẹẹ. Wọn nilati sọ ọ di ẹgbẹ eniyan ati idari eniyan. Wọn si pada taara si ẹkọ 
Nikolaitani lẹẹkansi - ohun ti Bibeli sọ pe wọn yoo ṣe gẹlẹ.

56

Mo nilati kiyesara bayi, ki n ma baa gba akoko pupọ. Jẹ ki a lọ si ẹsẹ keji, iyẹn ni ẹsẹ kẹsan. Inunibini 
naa:
57

Emi mọ iṣẹ rẹ, ati ipọnju, ati aini rẹ (ṣugbọn iwọ lọrọ) (Ah, ah! O nba Ijọ sọrọ bayi, ijọ tootọ, kii ṣe awọn ti 
o ku. Wọn korira iṣe awọn Nikolaitani yẹn) Emi si mọ ọrọ-odi si Ọlọrun ti awọn ti n wipe, Juu ni awọn 
tikalarawọn, ti wọn kii sii ṣe bẹẹ. Ṣugbọn ti wọn jẹ Sinagogu Satani.

Bayi, wọn nṣe aroye nitoripe wọn jẹ alaini. Wọn ti gba ohun gbogbo ti wọn ni. Wọn ti kọ ile isin wọn bayi. 
Ati nitoripe, wọn jẹ agbo kekere bẹẹ, wọn ti le wọn jade. Ijọ nla ti ti wọn sita.

Oluwa si wipe, “Emi mọ. Mo mọ wipe, ẹ nilati pade ni kọrọ ibi kan. Ẹ ti npade nibi ikọkọ, nibikibi ti ẹ ri. 
(Mo si ti wa nibi ti wọn nko awọn oku si labẹ ilẹ, nibi ti awọn ẹnikan ti npade labẹ ilẹ) Emi mọ ipọnju rẹ, mo si 
mọ awọn iṣoro rẹ. Ṣugbọn, a sọ ọ di ọlọrọ nipa ipọnju.

Ah, ah! Nigba-kugba ti inunibini ba ṣẹlẹ si ijọ, o nsọ ijọ di alagbara ni. Nigba-gbogbo, ipọnju nsọ ijọ di 
alagbara si.

“Emi mọ ipọnju rẹ. Ṣugbọn iwọ lọrọ. Tori kin ni? Iwọ ti di Mi mu. Iwọ ni ọrọ nitoripe ipọnju rẹ ko pa ọ lara”

Njẹ o sakiyesi rẹ? Awọn Nikolaitani ti ni Sinagọgu bayi. Bibeli sọ bẹẹ nibi yii. Ṣe o kiyesi ni ẹsẹ kẹsan?.... 
ti wọn kii ṣe bẹẹ nibi yii. Ṣe o kiyesi ni ẹsẹ kẹsan?..... ti wọn kii ṣe bẹẹ, ṣugbọn wọn jẹ sinagọgu Satani“ A ti ti 
Ijọ tootọ sita. Awọn Nikolaitani ti gba isakoso, wọn si ti ti awọn to ni Ẹmi Mimọ sita. Lati ibẹrẹ, wọn ko nilo 
wọn.

58

Bi Simaina ba ti mọ ni Aṣia wipe ade ajẹriiku n duro de awọn olootọ, wọn iba wariri. Ohun ti mo nsọ ni 
wipe, nigbati a kọ isọtẹlẹ yii, ti a si ran si Ijọ nigba naa, ti wọn si ri wipe, awọn ni yoo de ade ajẹriiku, yoo 
dẹruba wọn. Wọn si fojusọna si, pe yoo ṣẹlẹ. Ko ṣẹlẹ lọjọ tiwọn.

O ṣeeṣe ki awọn kan ninu wọn wipe, “O daju pe Wolii yẹn kuna. Johanu kuna, nitoripe ohun to sọ ko 
ṣẹlẹ si wa ni Simaina” Ṣugbọn, o nilati ṣẹlẹ nibi Igba ọdun lẹyin naa.

Ṣugbọn bi Ọlọrun ba sọ ohun kan, yoo ṣẹlẹ.

Nibiti a fi Igbagbọ wa si niyẹ, lori Ọrọ Ọlọrun. Ọlọrun n pa gbogbo ileri Rẹ mọ. Bi o ti wu ki o ri, iwọ le ro 
wipe o nilati ṣẹlẹ lẹsẹkẹsẹ, ṣugbọn boya kii ṣe akoko Ọlọrun ni yẹn fun lati ṣẹlẹ. Ṣugbọn, “Ọrọ Mi ki yoo 
pada, ni ofo, ṣugbọn yoo mu idi ti a fi ran an sẹ” Nigba gbogbo ni Ọlọrun yoo maa bu ọla fun Ọrọ Rẹ, ati ni 
akoko Rẹ, yoo kore. Nitori naa, awọn eniyan ti ọjọ Igba Ijọ akọkọ kọ ni a kọ eyi si. Ṣugbọn ninu Ijọ to Wa ni bẹ 
ti yoo ṣẹlẹ lọjọ iwaju. Igba Ijọ keji naa yoo de ade ti ajẹriiku. Wọn yoo pa ọpọlọpọ wọn.

59

Bayi, jẹ ki a ka ẹsẹ kẹwa.60

Maṣe bẹru ohunkohun ti iwọ nbọ wa jiya rẹ (Ti awọn Synagọgu Satani yoo ṣe si wọn) Kiyesii, eṣu yoo 
gbe ninu yin ju sinu tubu, ki a le dan yin wo; ẹyin yoo si ni ipọnju ni ọjọ mẹwa. Iwọ sa ṣe olootọ de oju iku, 
Emi yoo si fi ade Iye fun ọ.

Ah, ah! A sọ fun wọn pe ki wọn ma bẹru, nigba ti a pe wọn lati ku fun ẹsin wọn. Arabinrin Wood, nibikibi ti 
iwọ ba wa, mo nireti pe eleyi yoo ran ọ lọwọ. Arabinrin Wood nsọ fun mi ni ijelo, ko sa mọ idi ti awọn kan fi 
gba idande, ti awọn ti o ku ko si ri gba.

Ọlọrun sọ fun awọn eniyan yii “Ẹ ma bẹru, nitori pe satani yoo ju ọpọlọpọ yin sinu tubu, nitoripe awọn 
Nikolaitani to wa lati ti yin jade wọnyi, nitori Emi yoo jẹ ki ẹ ku nitori Ọrọ Mi. Ṣugbọn Emi yoo fun yin ni ade Iye 
lọjọ naa”

Kiyesi bayii. Bi o ba kiyesi ẹsẹ kẹwa. Jẹ ki n ka lẹ ẹ kan si.61

Maṣe bẹru ohunkohun ti iwọ nbọ wa jiya rẹ. Kiyesii, eṣu yoo gbe ninu yin ju sinu tubu, ki a le dan yin wo; 
ẹyin yoo si ni ipọnju ni ọjọ mẹwa. Iwọ sa ṣe olootọ (ṣe okiyesi wipe, kii ṣe de oju iku? Kii ṣe de oju iku, 
ṣugbọn de iku. Ṣe o ye ọ?) Ṣe olootọ de iku. (Wọn si ṣe bẹẹ)

Bayi, o wipe satani yoo ṣee. Njẹ o kiyesi ẹgbẹ awọn eniyan to nṣe inunibini naa? Awọn Sinagọgu satani 
yii ni awọn Nikolaitani. A mọ iyẹn. Ṣe bẹẹ kọ? Nigba naa, o jẹ ẹgbẹ ẹsin kan, ilana alufaa kan ti o n dide ti yoo 
fi iya jẹ awọn olootọ yii, wọn si nilati jẹ olootọ si ihinrere titi de iku. Njẹ o kiyesi ninu Isin Igbeyawo? Kii ṣe “titi 
de oju iku, ni a o yawa” Ṣugbọn, titi iku yoo fi yawa“. ”Titi de oju iku ati “Titi iku yatọ si ra wọn. Wọn nilati jẹ 
olotitọ si Kristi titi de iku. ”Lọ taara sinu iku pẹlu rẹ. Ma bẹru, nitori Emi yoo fun ọ ni ade kan“.

Bayi, ọjọ mẹwa ti a sọ nibi yii: Ọjọ kan ninu Bibeli duro fun ọdun kan. Ọjọ mẹwa naa si jẹ ọdun mẹwa to 
gbẹyin ninu isakoso ti Diocletian. Diocletian jẹ alaṣẹ-ilẹ-ọba Romu gẹgẹbi awọn alaṣẹ pupọ ṣe wa nigba ijọ 
Efesu ti Nero si jẹ ọkan ninu wọn.

Diocletian yii ni eyiti o gbẹyin ninu awọn to alaṣẹ ilẹ-ọba Romu fun ọdun mẹwa to gbẹyin ti Igba Ijọ yii, 
Oun si ni apaniyan to buru julọ ninu awọn to ṣe inunibini si Ijọ. O sa padipọ pẹlu ẹgbẹ Nikolaitani, wọn si pa 
awọn Kristẹni, wọn jo wọn, wọn si ṣe ohun gbogbo lodi si wọn. Wọn si fi ọdun mẹwa ṣe ohun buburu yii. 
Akoko alakoso yii bẹrẹ ni 302 titi di 312 A.D.

Iyẹn ni o pari Igba Ijọ Simaina, ni kete ti Constantine gba ijọba. Constantine bẹrẹ ni 312. Awọn akoko 
Inunibini naa bẹrẹ pẹlu Nero, o si pari pẹlu Diocletian. Nero bẹrẹ ni ọdun A.D. 64.

Ẹsẹ kọkanla jẹ Ileri kan. A o ṣe eyi ki a to pari:63

Ẹniti o ba ni eti, ki o gbọ ohun ti Ẹmi nsọ fun awọn ijọ; Ẹniti o ba ṣẹgun ki yoo farapa ninu iku keji.

Mo nilati sọ ohun kan nibi yii; Bi mo ba ni in lọkan, ti emi ko si sọ ọ, nigba naa mo jẹ alagabagebe. Mo fẹ 
ki ẹ kiyesi ohun kan ninu Iwe Mimọ yii. Mo si ro wipe o jẹ kayefi si mi fun igba pipẹ, titi ti mo fi ṣawari rẹ. Ẹ jẹ 
ki a kaa daradara bayi.

Ẹniti o ba ni eti (Eyi ni ti eti rẹ ṣi silẹ si Ẹmi) jẹ ki o gbọ ohun ti Ẹmi nsọ si awọn Ijọ; (ohun yi kan naa, 
inunibini yii ma a nwa ni igba ijọ kan wọ omiran) Ẹmi nsọ fun awọn ijọ; Ẹniti o ba ṣẹgun (Ni ijọ wo? Efesu? 
Bẹẹ ni. Simaina? Bẹẹ ni. Gbogbo wọn ni) Ẹniti o ba ṣẹgun (Ni gbogbo awọn Ijọ) a ko nipa a lara ninu iku keji.

Ẹni naa ninu Igba Ijọ Laodikia ti o ba ṣẹgun kin ni? Ti o ba ṣẹgun awọn Nikolaitani, ti o ṣẹgun awọn nkan 
aye, ti o ṣẹgun awọn ijọ ẹlẹkọ adamọ, to ṣẹgun ilana awọn alufaa, ti o ṣẹgun ohun gbogbo ti aye, to si nifẹ 
Kristi. A ko ni pa lara ninu iku keji. Tori kinni? O ti ni Iye ainipẹkun. Iye ainipẹkun ko lee ku. Jesu wipe, “Ẹniti o 
ba gba Ọrọ Mi ni Iye ainipẹkun, oun ki yoo si ku lae. Emi yoo ji i dide ni opin ọjọ.

Bayii, ọpọ ni yoo tako mi nipa eleyi, ṣugbọn mo fẹ ki o roo daradara ki iwọ to ṣe ipinnu. Mo fẹ sọ ohun 
kan bayi. Idi niyẹn ti n ko fi gbagbọ pe ọrun apadi wa fun ainipẹkun. Ko lee si ọrun apadi ainipẹkun, nitoripe, bi 
o ba wa fun ainipẹkun, a jẹ wipe, o ti wa bẹẹ, ti ko si ni ibẹrẹ.

64

Iye ainipekun kanṣoṣo ni o wa, ohun ti gbogbo wa si nja fun niyẹn. Bi iwọ yoo ba jo fun ainipẹkun, iwọ 
nilo Iye ainipẹkun lati ṣe bẹẹ. A jẹ wipe, Ọlọrun ni o njo. Ko le e si ọrun apadi ti o wa fun ainipẹkun.

Bibeli si sọ gbangba pe, a da ọrun apadi ni. Bi a ba daa, nigba naa, ko wa fun ainipẹkun. Ohunkohun ti o 
ba wa fun ainipẹkun, a ko daa, o ti maa nwa. Ko ni ibẹrẹ. Bibeli si wipe, a da ọrun apadi fun eṣu ati awọn 
angẹli rẹ. A da ọrun apadi. O ni ibẹrẹ, o si lopin. Ko lee jẹ ainipẹkun.

Emi ko si gbagbọ wipe a o da eniyan loro fun ainipẹkun.

Bibeli sọ nibi yi pe, “Ẹniti o ba ṣẹgun, iku keji ko nipa a lara” Ọrọ yii “Iku” tumọ si iyapa. Nigbati a ba ya 
wa nipa kuro ninu Ọlọrun. A ti ge wa kuro. A ku sinu ẹṣẹ ati irekọja. A si jẹ ajeji si Ọlọrun ati Ijọba Rẹ.
65

Nigbati a ba si gba Ọlọrun, ti a ni Iye ainipẹkun, a jẹ ọmọ Rẹ, a si jẹ ipa kan ninu Rẹ.

Ọmọkunrin mi kekere yẹn, Josẹfu jẹ ara mi, ohun ti o wu ki o ṣe. Bi emi ba jẹ ọlọrọ ti mo si ni ogun nla, 
o tilẹ ma le jogun Kankan, sibẹ, ọmọ mi ni. O jẹ ipa kan ninu mi. Emi ko lee ṣẹ́ ẹ, bi emi ko ṣe le ṣẹ ara mi, 
nitori pe ara mi ni. Ayẹwo ẹjẹ yoo fihan wipe temi ni.

66

Ayẹwo ẹjẹ si fihan bi iwọ ba jẹ ti Ọlọrun tabi bẹ kọ. Iwọ jẹ ọmọ Ọlọrun, o si ni Iye ainipẹkun. Ṣugbọn 
ọkan ti o ba dẹṣẹ yoo ku, a o yaa nipa kuro. Ṣe bẹẹ ni? Ko ni si mọ.

Ohunkohun to ba ni ibẹrẹ ni opin, nitori pe ohunkohun ti o ni ibẹrẹ, a da a ni. Ṣugbọn a ko da Ọlọrun. 
Oun ti jẹ Ọlọrun nigba gbogbo. Ko si igba kan ti a da A. Ọna kanṣoṣo ti a si fi le ni Iye ainipẹkun ni pe ki a di 
ara Rẹ. Ogo ni fun Ọlọrun!

Ah, bi iwọ ba le ri ohun ti Ẹmi Mimọ nṣe fun ọ. Ẹmi Mimọ ni Ẹlẹda funra Rẹ, Ọlọrun Baba gẹgẹbi Ẹmi ti a 
npe ni Ẹmi Mimọ, nitori pe o wa ninu ara Jesu Kristi. Ọmọ Rẹ ti o da - Jesu ni ara Rẹ. Idi niyẹn ti o fi ni lati ku. 
Ọlọrun gbe ninu ara eniyan Rẹ, a si ta ẹjẹ Rẹ silẹ, Iye inu ẹjẹ naa si pada wa.

Idi niyẹn ti olujọsin ti Majẹmu Laelae fi npada lọ pẹlu idalẹbi kan naa nigbati o wa. Ṣugbọn ninu Majẹmu 
titun, Iwe Heberu wipe, lẹẹkan ti a ba ti wẹ olujọsin naa mọ, oun ko tun ni ẹri-ọkan fun ẹṣẹ mọ.
67

Ninu Majẹmu Laelae, wọn yoo mu ọdọ-aguntan kan wa. Olujọsin yoo gbe ọwọ lee lori. Alufaa yoo si ge 
ọrun rẹ. Olujọsin nimọ lara bi o ti nsẹjẹ, o gbọ bi o ti nkerora, o si ku. O nimọlara bi ẹmi rẹ ṣe dakẹ, ti ara rẹ 
gan. O mọ wipe oun ni o yẹ ki o ku yẹn, ọdọ-aguntan gba ipo rẹ. Awọn alufa yẹn mu ẹjẹ naa, wọn si fi sibi 
pẹpẹ, eefin rẹ si lọ soke, o si jẹ adura idariji fun olujọsin yẹn.

….Iyẹ ti ẹranko yẹn ko si lee pada sori eniyan, ko lee ba ẹmi eniyan mu, nitoripe ẹmi eranko ni. Wọn 
yatọ si ara wọn - ko lee ṣe. Bi o ba wọle wa rubọ nitori pe o ṣe panṣaga, yoo tun pada lọ sita lati ṣe ohun kan 
naa ninu ọkan rẹ. Bẹẹ ni.

Ṣugbọn nibi yi, ah, Ijọ Ọlọrun, maṣe kuna lati ri eyi, Bi olujọsin ba ti lee wa sọdọ Ọmọ Ọlọrun lẹẹkan, ti o 
si gbe ọwọ le E lori nipa igbagbọ. Ti o wo oju Rẹ pẹlu itọ ti a tu sii loju, ti ẹjẹ nda loju Rẹ, ti o nimọlara irora 
naa bi o ti wipe, “Ọlọrun Mi, Ọlọrun Mi, eeṣe ti Iwọ fi kọ Mi Silẹ?” Ah, arakunrin, nigbati iwọ ba ri iya ti o jẹ lati 
san gbese rẹ, ti o ku fun ọ, ati Ẹniti Iṣe - Emmanuẹli, Ọlọrun ti o ku ni ipo rẹ.

68

Lẹyin naa, kin ni o ṣẹlẹ? Nigba ti bulọku-ẹya-ara-to-kere-julọ ti ẹjẹ na ge ninu Ọmọ Ọlọrun. Kin ni o di ẹjẹ 
yẹn? Kin ni iwọ gan? Iwọ ni ẹya ara kekere to jade wa lati ara baba rẹ. Obinrin ko ni ẹya ara to ni iye naa. (Ṣe 
bẹẹ ni?) Obinrin ma a mu ẹyin wa, (Ohun ni o duro fun ilẹ ti a gbin iru si) Obinrin nilati saba le iru naa ki o le 
dagba. Ṣugbọn iye ẹjẹ to di ọmọ wa lati ara ọkunrin. Idi niyẹn ti ọmọ fi ma a njẹ orukọ baba rẹ. Obinrin ti o si 
fẹ ọkọ, yoo ma jẹ orukọ ọkọ rẹ pẹlu awọn ọmọ rẹ. O di ohun elo aba fun ọmọ ti yoo bi fun ọkunrin naa.

Ṣugbọn, bi mo ti sọ, adiyẹ lee ye ẹyin. Ṣugbọn bi ko ba wa pẹlu akukọ, ko lee di ọmọ. Idi niyẹn ti a fi ni 
ọpọ ijọ atijọ to tutu, to si wa lai si ẹmi loni. Wọn ni ero ti Nikolaitani, wọn ni ọpọ itẹ to kun fun òbu ẹyin. Wọn 
ko lee di ọmọ nitoripe, ko ṣeeṣe. Iwọ lee ṣe ohunkohun si wọn - pe wọn ni bisọbu, diakoni, ohun miran - wọn 
ko lee gbagbọ ninu awọn ami to ntẹlẹ onigbagbọ, nitoripe wọn ko wa pẹlu akọ ri rara - tii ṣe Jesu Kristi.

69

Ṣugbọn bi iwọ ba ti gba Iye ti agbara Ọlọrun yẹn ri!

Nigbati a fọ́ ẹya ti ẹjẹ yẹn ni Kalfari, ti iye to wa ninu rẹ yẹn - Jehofa gẹgẹbi Ẹmi. Ah, o yẹ ko ta wa ji.70

Ṣe o mọ wipe olukuluku ni o nwa ami. Abi bẹẹ kọ? Gbogbo eniyan wipe, “Fi ami kan han mi” Jẹ ki n fun 
ọ ni ami kan. Ọlọrun ti fun ọ ni ami kan nigba kan. Wọn beere ami. Israẹli beere ami.

O sọ fun wolii naa pe, “Emi yoo fun yin ni ami ayeraye kan: Wundia kan yoo loyun, yoo si bi ọmọkunrin 
kan” Amin. “A o pe orukọ Rẹ ni Emmanuẹli, Ọlọrun wa pẹlu wa” - iyẹn ni ami to ga julọ ti a tii fun eniyan ri.

Nigbati Ọlọrun, Ẹlẹda ọrun ati aye da igbẹkalẹ awọn irawọ ati gbogbo ẹda inu ofurufu…. Mo duro nibẹ ni 
ori oke Paloma mo si wo awo to le wo ibi to jin, mo si ri ẹgbẹlẹgbẹ miliọnu ọdun akoko. Mu iyẹn wa si ibusọ 
maili. Ni kọja rẹ si ni awọn oṣupa, irawọ ati awọn aye miran. Oun ni o si da gbogbo rẹ - o sa fẹ wọn jade lati 
ọwọ Rẹ bẹyẹn.

Ẹlẹda nla yẹn si di olugbala mi - o sọ ara Rẹ di ẹya ẹjẹ kekere (kii ṣe nipasẹ ọkunrin kan, ṣugbọn 
wundia) ti a da sinu obinrin kan, o si da agọ ara kan funra Rẹ ti o gbe ninu rẹ. Ah! O yẹ ko sọ wa ji.
71

Jehofa! Jehofa lori igbẹ maluu ninu ilẹ ẹran, ti o nsọkun - Jehofa lori eweko ni ibujẹ ẹran. Ami ayeraye 
niyẹn. Awọn eniyan onigberaga wọnyi…. Jehofa Ọlọrun to nke bi ọmọ-ọwọ (Halleluyah) ninu ibujẹ ẹran to 
nrun, awa si ro wipe a jẹ ohun kan; Jehofa si dubulẹ ninu ibujẹ ẹran, lori igbẹ ẹran, o nsọkun gẹgẹ ọmọ-ọwọ. 
O yẹ ko sọ ni ji. Ami naa niyẹn.

Ọlọrun wipe, “Emi yoo fun o ni ami ayeraye kan” Ami gidi niyẹn. Jehofa to nṣere by omode. Jehofa to 
nsiṣẹ nile iṣẹ, to nge igi gẹgẹbi gbẹnagbẹna. Halleluyah! Ah, ah, ah! Jehofa to nwẹ ẹsẹ awọn apẹja “Emi yoo 
fun ọ ni ami kan”

“Ah, ṣugbọn awa nilati ni alufaa, pẹlu aṣọ àwọ̀kanlẹ̀, ati kọla lọrun. Ah!

“Emi yoo fun ọ ni ami ayeraye” Jehofa ti o duro pẹlu kẹlẹbẹ ti wọn tu si oju Rẹ; Jehofa ti a tu si ihoho, ti o 
si so rọ̀ laarin ọrun ati aye. O si kẹgan itiju ti agbelebu. A ya ere Rẹ pẹlu akisa kan ni idi Rẹ. Agbẹgilere ni o 
ṣe iyẹn. Wọn bọ ọ si ihoho goloto ni, wọn doju ti I.

72

Ah! Awọn agabagebe yẹn nigbati akoko naa ba de! Ọjọ eniyan ni a wa yii. Ọjọ Oluwa nbọ wa. Jehofa 
nku lọ. Bẹẹ ni. Ko si ohun to ṣẹlẹ. Jehofa ngbadura, ko si si ohun to ṣẹlẹ, otitọ niyẹn. O yẹ ko ta wa ji. Ami 
ayeraye niyẹn. Eyi ni ami ti gbogbo eniyan yoo mọ.

Lẹyin naa, o ku. Aye si bẹrẹ si gbọn. Ah, ah!

Lẹyin naa o jinde kuro ninu oku, o goke lọ. Jehofa si pada wa gẹgẹbi Ẹmi Mimọ lati gbe ninu Ijọ Rẹ, 
laarin awọn eniyan Rẹ. Ogo ni fun Ọlọrun! Jehofa to nrin ninu Ijọ; to nsọ ero ati aṣiri ọkan; Jehofa nwo 
alaisan san; Jehofa to nfi ete eniyan sọrọ, to bẹẹ ti eniyan naa ko ni isakoso lori ara rẹ; Jehofa to npada wa 
tumọ ede naa si gẹẹsi. Ṣe iwọ nfẹ ami kan bi? Amin!

73

Jehofa lo wa sọdọ asẹwo yẹn, ẹniti o ti dibajẹ to bẹẹ ti awọn aja ko tilẹ ni wo o - o gbe e dide, o si wẹ 
ọkan rẹ mọ, o fun bi ojo didi, o fun un ni ọkan mimọ. Ah, ah! Jehofa ti o mu ọmuti to sun sinu gọta, ti awọn 
eṣinṣin wa ni gbogbo ẹnu rẹ, ti o si sọ ọ di ẹniti nwaasu Ihinrere. Ẹjẹ Jesu Kristi nfọ wa mọ.

Nigba ti o wa laye, o lọ si ilu to buru julọ ti o wa, ati si ọdọ awọn eniyan to buru julọ to wa, wọn si fun Un 
ni orukọ to buru julọ. Otitọ niyẹn. Wọn hu iwa to buru julọ si I, wọn si pe E ni orukọ to buru julọ - Belsebubu, 
eṣu kan. Orukọ to buru julọ ti wọn lee fun Un ni eniyan fun. Sugbon Ọlọrun gbe E dide, o si fun Un ni Itẹ to ga 
julọ, to bẹẹ ti o ni lati wo ilẹ lati ri ọrun (Amin! Ogo ni fun Oluwa!) O si fun Un ni Orukọ to ga ju gbogbo orukọ 
lọ, o si fi si ipo ni ọrun ati ni aye, pe ki gbogbo ohun to wa ni ọrun ati aye ma a jẹ orukọ Rẹ. Ohun ti eniyan ro 
nipa Rẹ niyẹn, ohun ti Ọlọrun si ro nipa Rẹ niyẹn.

74

Ah, Ọlọrun, jẹ ki ero mi dabi Tirẹ, Baba. Bẹẹ ni orukọ iyebiye!

Bayi, o wipe, “Ẹniti o ba gbagbọ ninu Mi ni Iye anipẹkun.” Bi o ba jẹ wipe, orisi Iye ainipekun kan ni o wa, 
ti iwọ si ni in - a si nwa a nipasẹ Jesu Kristi - Iye Ọlọrun niyẹn. Nigba naa, nigbati a ge ẹjẹ ti ọmọ Ọlọrun naa, 
ti Jehofa ti a fi sinu ọkunrin ti a npe ni Jesu, nigbati ẹkunrẹrẹ Ọlọrun si ngbe inu Rẹ ni iduro. Nigbati a si gba 
ẹjẹ naa fun imukuro ẹṣẹ wa, Ẹmi naa ti o wa ninu Ọkunrin naa, Jesu kii ṣe eniyan, ṣugbọn Ọlọrun ni. Ogo ni 
fun Ọlọrun!

75

Bibeli pe e ni ẹjẹ Ọlọrun. Ẹnikan wipe, “Ranti, maṣe sọ ohunkohun si awọn Juu nitori pe Jesu jẹ Juu” 
Rara, Oun kii ṣe Juu. Oun kii ṣe Juu, tabi iran alaikọla. Ọlọrun ni. Otitọ niyẹn. O jẹ ẹjẹ kan ti a da. Ọlọrun da 
a yatọ. Ti Ọlọrun ni. Ati nipa ẹjẹ ti Ọlọrun da naa, a gba a gẹgẹbi idariji wa nitori o ku iku ti o yẹ ki awa ku. Ẹya 
ara ti Ẹjẹ naa si fọ́, o tu Ẹmi Mimọ silẹ, lati pada wa sori wa, awa si di awọn ọmọkunrin ati ọmọbinrin Ọlọrun 
nipa ibi ti Ẹmi Rẹ. Nigbana, Iye ti Ọlọrun, ti ko ni ibẹrẹ, ti ko si lee ni opin - jẹ temi ati tirẹ nipa ore ọfẹ Ọlọrun 
ninu Jesu Kristi. Ṣe o rii.

Bayi, niti Ọrun apadi, a o pada sinu rẹ diẹ. Mo sọ fun yin pe, ko lee si ọrun apadi ti ko lopin. Mo gbagbọ 
ninu Ọrun apadi to njona. Bẹẹ ni, sa. Bibeli pe e ni adagun ina. Ṣugbọn ko le jẹ ailopin. Bibeli ko sọ pe o wa 
fun ainipẹkun, o wipe o wa titi lae. Ko wipe o wa fun ainipẹkun, o wipe adagun ina ayeraye. A pese rẹ fun eṣu 
ati awọn angẹli rẹ. Adagun ina titi lae, kii ṣe ainipẹkun.

76

A lee da ọkan yẹn loro fun iṣẹ ibi rẹ fun miliọnu mẹwa ọdun. Emi ko mọ ohun ti titi lae jasi loju Ọlọrun. O 
lee jẹ iṣẹju marun. O lee jẹ Miliọnu kan ọdun. O lee jẹ miliọnu mẹwa ọdun. Ṣugbọn igba kan nbọ ti ọkan yẹn 
ko ni si mọ rara.

Ohun ti Bibẹli sọ niyi: “Ẹniti o ba ṣẹgun ko ni ni ipalara ti iku keji ”Iku akọkọ ni iyapa kuro lọdọ awọn olufẹ 
wa. A o lọ siwaju Ọlọrun. A ko lee kuro niwaju Rẹ laelae.
77

Bayi, bi iku keji ba wa, o nilati jẹ iku ti ọkan. Ẹniti o ba si ṣẹgun aye, to ṣẹgun awọn ohun aye ti ni iye 
ainipẹkun, iku keji ki yoo fi ọwọ kan an. Ohun niyẹn iye ainipẹkun.

Bibeli wipe, “Obinrin to fi ara rẹ fun aye jijẹ, o ti ku ni igba ti o wa laaye,” Ṣe otitọ niyẹn? Ọkan ti o dẹṣẹ, 
yoo ku dandan“ Iyapa patapata, ko ni si mọ. A ti ge iye rẹ kuro, ko si si mọ rara.

Bawo ni yoo ṣe pẹ to lati ṣe iyẹn? Yoo pada lọ ni ọna ti o ti wa, yoo si de ipo kan ti ko ni si ohun kan nipa 
rẹ mọ. Yoo poora, yoo pada si awọn eroja ti a fi daa.

A lee mu ẹya arakan to kere pupọ, ki a gee, si awọn bukọku ẹya ara to kere julọ miran titi a o fi ni ẹyọ 
kan rẹ. A le ge ẹyọ ẹya ara naa, yoo pada si eroja ti a fi ṣe e, iwọ yoo de ipa kan ninu ẹya ara naa, ti o jẹ iye 
rẹ. Wọn ko lee ri iyẹn. Wọn ko mọ ohun ti o jẹ. Bayi, Iye yẹn yoo de ipo kan nigbẹyin ti ko ni si mọ.

78

Kin ni eroja ti Iye yẹn? Emi ko gbagbọ pe o ni eroja kankan. Yoo jẹ ẹmi kan. Lẹyin naa, nigbẹyin, a o yaa 
nipa, ko si ni si mọ. Eyi ni Bibeli wipe,“Ọkan ti o dẹṣẹ yoo ku”. Awọn ti o ba si ṣẹgun ni igba Ijọ wọnyi, ko ni 
ipalara iku keji. Ara yoo kọkọ ku, ọkan ni yoo ku lẹyin rẹ, ko si ni si mọ. Ṣe o gbagbọ pe Bibeli ni o sọ iyẹn?

Ranti bayi pe, bi adagun ina ba jẹ ainipẹkun, a jẹ wipe Bibeli kuna nigbati o wipe a da a ni. Bi eniyan yoo 
ba si jona fun ainipẹkun, ni ọrun apadi, nigba naa, o nilati ni Iye ainipẹkun lati wa laaye. Iye ainipẹkun melo ni 
o wa? Ẹyọ kan. Otitọ niyẹn Iye ainipẹkun kan lo wa.

79

Bayi, ma lọ sọ pe “Arakunrin Branham ko gbagbọ pe ọrun apadi wa. Arakunrin Branham gbagbọ pe 
ọrun apadi wa. Bibeli kọ ni pe, ọrun apadi wa. Gẹgẹbi o ti daju pe, ibi isimi wa, ibi ijiya wa pẹlu. Ọlọrun yoo si 
mu ki ọkan ti o sẹ lodi si I ki o jẹ iya. Fun kikọ Jesu Kristi ni Olugbala, dajudaju iwọ yoo jiya fun un.

Ṣugbọn akoko kan yoo de, ti iwọ ko ni si mọ. Ṣugbọn oye miliọnu ọdun ti iwọ yoo fi poora tan, emi ko le 
sọ.

Iwọ jẹ ẹda akoko titi ti a o fi tun ọ bi, lẹyin iyẹn, iwọ ti di ẹni ainipẹkun. Ọna kanṣoṣo ti fi lee gba ni pe ki o 
ni ipa Ọlọrun kan ni inu rẹ, ti I ṣe Iye ainipẹkun. Sẹ o ye ọ bi? Dajudaju. “Ẹniti o ba ni eti, jẹ ki o gbọ ohun ti 
Ẹmi nsọ fun awọn Ijọ”

80

Mo nifẹ Rẹ, Iwọ nkọ? Inu mi dun pupọ lati ni Iye ainipẹkun. Iyẹn ko dami laamu mọ - nitori a ti ni Iye 
ainipẹkun bayi, mo si mọ iyẹn. Mo si nreti pe gbogbo wa ni a ni In.

Irenaeus, bẹẹ ni. Mo ni akọsilẹ kan nibi nipa Irenaeus ti mo sọ pe “Ka itan yii.” Idi ti a fi mu Irenaeus ni 
wipe, o ni ami pẹntikọsti ti ojulowo ijọ akọkọ to tẹ lee.
81

Awa melo ni a gbagbọ pe ijọ bẹrẹ ni Pẹntikọsti? O dara. Awa melo ni a gbagbọ pe Ọlọrun fọwọ si Ijọ ti 
Pẹntikọsti? O dara, Sa. Bi o ba jẹ pe Ijọ Ọlọrun akọkọ niyẹn, ti o si jẹ pe, ohun ti Ọlọrun pe ni Ijọ niyẹn. Oun si 
ni Ajara, awa ni ẹka. Bi ajara ba tun mu ẹka kan jade, kin ni yoo jẹ? Pẹntikọsti. Boya kii ṣe nipa orukọ. Bayi, a 
ni orukọ pẹntikọsti, ṣugbọn iyẹn ko san ju Mẹtodisti, Baptisti, Pirẹsibiteria, Pẹntikọsita. Iyẹn ko jamọ ohun 
kan. Orukọ kan lasan niyẹn. Ṣugbọn niwọn igbati iwọ ba ni iriri Pẹntikọsti ni ọkan rẹ, ti o fun ọ ni Iye 
ainipẹkun, Ọlọrun ti ṣeleri fun ọ pe, iku keji ko ni fi ọwọ kan ọ, ati pe iwọ ni iye ainipẹkun, ko si iku keji fun ọ.

Maṣe mu Ẹmi Mimọ Ọlọrun binu. Bayi, maṣe mu Un binu, maṣe ṣe ohun ti o kuna. Bi o ba ṣee, Iwọ yoo 
jiya rẹ, nitori Bibeli wipe, “Maṣe mu Emi Mimọ Ọlọrun binu, Eyiti a fi ṣe edidi rẹ titi di ọjọ irapada” Ṣe otitọ 
niyẹn? Maṣe mu Ẹmi Mimọ binu.

Ah, yoo jẹ ọjọ ologo kan lowurọ ọjọ kan.82

Lati fihan ọ pe, ajinde yoo kari gbogbo aye, “Awọn meji yoo wa ninu oko, Emi yoo mu ọkan; awọn meji ni 
ori ibusun, Emi yoo mu ọkan” Yoo jẹ oru ni apakan aye, yoo si jẹ ọsan ni apa keji aye nigbati igbasoke yoo 
ṣẹlẹ. Ipe Ọlọrun yoo dun, gbogbo awọn Tirẹ lati inu Ijọ gbogbo lati ibẹrẹ titi de opin, yoo gbọ.

Nigba ti Wundia yẹn, nigbati o ri ni iṣọ keje…. Ranti bayi, awọn wundia mẹwa ni o wa ti o lọ pade 
Oluwa. Awọn marun jẹ Ọlọgbọn, awọn marun si jẹ omugọ. Ṣe otitọ niyẹn? Bayi ninu awọn iṣọ naa, iṣọ meje 
ni o wa. Ni ipari iṣọ keje, awọn kan ti sun lọ lati inu iṣọ kini, ikeji, ikẹta titi de ikeje. Ni iṣọ keje, ohùn kan jade 
lọ, “Kiyesi ọkọ Iyawo ti nbọwa, ẹ lọ pade Rẹ. Wọn si dide, wọn tun atupa wọn ṣe. Gbogbo awọn eleyi si jinde 
lati ibẹrẹ. Ah, njẹ iyẹ ko ni jẹ akoko ologo!

Mo ma a nkọ orin kekere kan;83

Akoko ologo kan wa fun ọ

Akoko ologo kan wa fun mi

Bi a ba pese de Jesu Ọba wa

Akoko ologo ni yoo jẹ

Akoko ologo fun ọ

Bi a ba pese de Jesu Ọba wa

Akoko ologo ni yoo jẹ

(Se iyẹn ko ni jẹ ohun to dara pupọ bi?)

Yoo ti dara to nibẹ

A ko ni aniyan mọ

A o kọrin, ayọ yoo si gbọkan wa

Yoo ti dara to nibẹ

Awọn melo ninu yin ni o mọ pe iwọ yoo dele? Awọn melo ni o mọ pe, ẹ o jade lẹnu ọna yẹn? Iwọ ko mọ. 
Awọn melo ni o daloju pe, bi wọn ba lọ sile, wọn yoo tun pada wa? Iwọ ko lee sọ. Nitori naa, ma jẹ ki alẹ yii 
kọja. Maṣe kuna lati gba Ọlọrun lalẹ yii, nitori oṣeeṣe ki eyi jẹ alẹ ti o gbẹyin, ti iwọ yoo ni anfani lati gba a.

84

Ta ni iwọ yan? Nibo ni iwọ ti wa? Nibo ni o nlọ? Iwe kanṣoṣo ni aye ti o le sọ fun ọ ohun ti o jẹ ni Bibeli 
olubukun atijọ naa. Eyi si ni Bibeli ti a gbagbọ. Iyẹn ni Ọlọrun ti awa gbagbọ. Bi iwọ ko ba si si ninu iyawo yẹn, 
ninu awọn aṣẹku to kere niye, ti o rẹlẹ, ti a si nti jade nipa awọn ijọ ẹlẹkọ adamọ.

Iwọ ko si nilati darapọ mọ ile isin yii. Iwọ ko nilati darapọ mọ ohunkohun. A sa nilati bi ọ sinu ijọba yẹn ni. 
Bi iwọ ba fẹ maa jọsin pẹlu Metọdisti, Baptisti, Pirẹsibiteri, ibikibi ti o fẹ, ipinnu tirẹ niyẹn. Iwọ lee ṣe idapọ 
pẹlu ẹnikẹni ti iwọ fẹ. Ṣugbọn emi yoo sọ ohun kan fun ọ; nigbati a ba ti tun ọ bi, ṣe o mọ pe, “ẹgbẹ ẹyẹ ni 
ẹyẹ nwọ tọ”

Ẹnikan beere lọwọ mi nigbakan pe, “Arakunrin Branham, iwọ sọ fun awọn eniyan pe ki wọn pada lọ si Ijọ 
Mẹtọdisti?
85

Mo wipe, “Dajudaju. Jẹ ki wọn le wọn jade. Wọn ko ni ibi kankan lati lọ” Nitori naa, ẹ pada lọ. Ko ni pẹ 
mọ rara. Wọn yoo tun pada wa lẹẹkansi.

Nigba kan, ninu ọkọ Noa, nibi aabo. Ikun omi nla kan ṣẹlẹ. Nitori naa, Noa tú igún silẹ lati inu ọkọ, oun si 
lọ lai boju wẹyin, nitoripe, igún ni, o ni itẹlọrun. O si ti ori oku ẹran kan de ori oku ẹran miran, o jẹ ajẹyo ninu 
oku ibaka, oku aguntan, ati gbogbo ohun ti o ri. Oun sa ri oriṣiriṣi oku ẹran kaakiri nibẹ.

Nitori naa igún yẹn yoo jẹran tẹ́rùn kaakiri. Yoo wipe, “Woo, emi nni akoko, igbadun nla nibi yii.

Ṣugbọn nigba ti a tu adaba kekere yẹn silẹ, iwa ẹda tirẹ yatọ. Oorun oku ẹran yẹn kọja ohun ti o le 
farada. Tori kin ni! Adaba ko ni oronro. Oun nikan ni ẹyẹ ti ko ni oronro. Ko lee mu ki onjẹ yẹn dà. Nitori naa, 
ohun kanṣoṣo ti o le ṣe nipe, ki o pada sinu ọkọ ki o si bẹrẹ si kan lẹkun.

86

Sa lọ sibikibi ti o ba wu ọ. Ohun kanṣoṣo ti mo nsọ ni pe, ki o wọ inu ijọba naa. Mo si mọ ibiti iwọ yoo lọ. 
Iwọ ko ni le farada idọtin mọ, arakunrin. Iwọ yoo wipe, “Emi ti re aala naa kọja. Mo ti fi aye yii silẹ.” Bẹẹ ni, Sa.

Ah, wọn korajọ siyara oke.87

Wọn ngbadura ni orukọ Rẹ

A fi Ẹmi Mimọ kun wọn

Agbara fun isin si de

Ohun to ṣe fun wọn lọjọ naa

Yoo ṣe bẹẹ fun wọ na

Inu mi dun pe, mo jẹ ọkan ninu wọn (Iwọ nkọ?)

Emi jẹ ọkan ninu wọn

Inu mi dun pe mo jẹ ọkan ninu wọn, Halleluya!

Emi jẹ ọkan ninu wọn

Inu mi dun pe mo jẹ ọkunrin wọn.

Awọn melo ninu wọn dun lalẹ yii? Ah, ah!

Wa iwọ arakunrin mi, wa Ibukun yii.

Ti yoo wẹ ọkan rẹ mọ kuro ninu ẹṣẹ

Ti yoo mu ki ayọ rẹ kun

Ti yoo mọkan rẹ gbina

Ina naa n jo lọkan mi bayi

Ogo ni forukọ Rẹ

Inu mi dun pe mo jẹ ọkan ninu wọn

Emi jẹ ọkan ninu wọn

Inu mi dun pe mo jẹ ọkan ninu wọn

Emi jẹ ọkan ninu wọn

Inu mi dun pe mo jẹ ọkan ninu wọn.

Halleluyah!

Emi jẹ ọkan ninu wọn

Inu mi dun pe mo jẹ ọkan ninu wọn.

Bi a ṣe nkọ ẹsẹ to kan bayi, mo fẹ ki o bọwọ pẹlu elomiran bi a ti n ṣe ni alẹ lojoojumọ, gbogbo 
mẹtọdisti, Baptisti, Pirẹsibiteria. Ẹ bọ ara yin lọwọ. Ẹ si jẹ ọrẹ pẹlu ara yin to bẹẹ, ti ẹ lee gba suuti ẹnikan fi si 
ẹnu la. Ẹ sa jẹ ọrẹ gidi bayi. Ẹ fifẹ han ti a ti nkọ ọ:

88

Mo jẹ ọkan ninu wọn

Inu mi dun pe mo jọkan ninu wọn

Mo jọkan ninu wọn

Inu mi dun pe mo jọkan ninu wọn

Bi wọn ko tilẹ jẹ ọmọwe,

Ti wọn ko si lokiki

A ti f'Ẹmi Mimọ kun wọn

Ṣe tẹbọmi lorukọ Rẹ

Wọn nsọ nibi gbogbo p'agbara Rẹ ko yipada

Inu mi dun pe mo jọkan ninu wọn

Emi jẹ ọkan ninu wọn

Inu mi dun pe mo jọkan ninu wọn. Halleluyah

Emi jẹ ọkan ninu wọn

Inu mi du pe mo jọkan ninu wọn

Ṣe iwọ yoo ṣetan lati jẹ ajẹriku fun Oluwa? Gẹgẹbi Simaina? Bi o ba de ipo kan, ti iwọ doju kọ iku, tabi ki 
o ṣẹ́ igbagbọ rẹ; ṣe iwọ yoo doju kọ ọ? Bẹẹ ni sa! Ọlọrun, yoo jẹ inu didun ni! Bẹẹ ni, sa! Bi mo ṣe fẹ lọ niyẹn 
- nibi aga iwaasu. Otitọ niyẹn.

89

Mo ti ro pe, yoo ṣẹlẹ ni Germany ni igba kan. Wọn fẹ ta mi ni ibọn pẹlu awò ti alẹ, awọn jagunjagun 
Germany si sare lati pagbo yi mi ka, wọn si da wọn lẹkun. Mo roo wipe, “Bawo ni yoo ti dara to ki emi ku fun 
Oluwa mi, ninu papa iṣẹ Rẹ” Ah, ah! Ohun to dara pupọ ni!

Ẹ jẹ ki n kọ orin kekere kan. Ṣe mo le ṣe bẹẹ? Ṣe ẹ si ni akoko fun orin kekere kan? O dara. Emi ko lee90

kọ, ṣugbọn mo le sọ ọrọ orin naa. Ah, o ti maa nwu mi lati kọrin. Ni ọjọ kan, nigbati iwọ ba de ile nla rẹ ni 
Paradise, ni ibi ti o kangun si igbo nibẹ yẹn - nibiti Russell Creech ati emi yoo wa fun igbẹ ọdẹ - ni opin igbo 
naa, ile kekere kan wa nibẹ ti Arakunrin Neville ma a nkọrin nipa rẹ. “Kọ ile kekere kan fun mi ni kọrọ naa. (Mo 
ro wipe o nsọrọ nipa ile mi) ni ilẹ Ologo”

Lọjọ kan, lowurọ kutu, nigbati iwọ ba rin jade siwaju ile rẹ nibẹ, ti o wo ayika bẹẹ, ni kọrọ kan, iwọ yoo 
gbọ ti ẹnikan yoo maa kọrin; oore-ọfẹ iyanu ti dun to, ti o gba otoṣi bi emi la“

Iwọ yoo wipe, “Ẹ yin Oluwa logo, Arakunrin Branham, ẹni atijọ yẹn saṣeyege, oun niyẹn. Mo gbọ to duro 
nibe yẹn, to nkọ ore-ọfẹ Iyanu”

Oore-ọfẹ Iyanu ni yoo mu mi de bẹ. Otitọ niyẹn.

O kun fun ẹjẹ, o kun fun ẹjẹ (Idi niyẹn ti mo fi nwaasu eleyi)91

Ihinrere Ẹmi Mimọ, o kun fun ẹjẹ

Ti awọn ọmọ ẹyin, to ku f'otitọ

Ihinrere Ẹmi Mimọ, o kun fun ẹjẹ

Ẹni kinni to ku, fun Ihinrere yii

Johanu Baptisti, o kuku akọni

Lẹyin rẹ ni Jesu, lori agbelebu

O kọ wa pe Ẹmi Mimọ, yo gbẹlẹṣẹ la

Peteru ati Paulu, ati Johanu mimọ

Wọn fẹmi wọn silẹ, fun ihinrere pipe

Wọn tẹjẹ wọn silẹ, bi awọn wolii

Ki a le waasu, ihinrere tootọ

Awọn ọkan abẹ pẹpẹ, nkigbe yoo ti pẹ to.

Ki Oluwa gbẹsan wọn lara apaniyan

Ṣugbọn Awọn miran tun wa, ti yoo fẹmi wọn lelẹ

Fun ihinrere ti Ẹmi Mimọ

O kun fun ẹjẹ, o kun fun ẹjẹ

Ihinrere Jesu o kun fun ẹjẹ

Ẹjẹ awọn ọmọ ẹyin, to ku fun otitọ

Ihinrere Jesu, o kun fun ẹjẹ.

(Arabinrin kan fi ede miran sọrọ, arakunrin kan sọ itumọ rẹ: Ah, “Emi wi fun yin, ẹyin ẹniyan mi: Bi iransẹ 
Ọlọrun alaaye ti ṣe mu ọrọ Rẹ tọ yin wa lalẹ yii. Mo sọ fun yin pe, akoko naa ti de sori aye yii. Ah, mo sọ fun 
yin, ẹyin eniyan Mi pe ki ẹ le gbaradi, ki ẹ le ṣawari ọkan yin (Bẹẹ ni, Oluwa wi) Nitori mo sọ pe, kaakiri aye ni 
akoko yii, ọpọlọpọ ẹmi eṣu lo nkaakiri nibi giga. Ah awọn ẹda wa ti a ti pese bayi, (ni Ọlọrun Olodumare wi) ti 
yoo mu awọn nkan wọnyi ti Iransẹ mi ti sọ wa si imuṣẹ.”

92

“Emi si sọ fun yin, ẹyin eniyan Mi, pe nigbati wakati naa ba ti de, ti Emi yoo mu awọn nkan wọnyi wa si 
imuṣẹ, nigbati yoo di dandan fun yin lati ṣe ipinnu ọkan yin ohun ti ẹ o ṣe, Mo sọ fun yin lalẹ yii pe, ṣe iwọ yoo 
duro fun otitọ? Ah, ṣe iwọ yoo gba Mi gbọ (ni Ọlọrun Olodumare wi) ṣe iwọ yoo pinnu lọkan rẹ lati tẹle Mi, ani 
bi Emi ṣe lana fun ọ?

“Mo si sọ fun yin ẹyin ọmọkunrin ati ọmọbinrin mi lalẹ yii pe, ẹ maṣe jẹ ki agara da yin, nitori Mo sọ wipe, 
awọn ọjọ buburu wa niwaju yin. Ṣugbọn mo sọ fun yin ki ẹ lee mọkan le, nitori emi yoo bẹ awọn eniyan mi 
wo, pẹlu agbara nla. Emi yoo jẹrigbe Ọrọ Mi (ni Oluwa wi) Emi yoo dan awọn eniyan mi wo, mo sọ fun yin 
pe, Emi yoo dan wọn wo, Emi yoo si sọ wọn di pipe, wọn yoo si mọ pe, Emi ni Ọlọrun alagbara nla to ti ra 
wọn pada (ni Oluwa wi) Amin.

(Arakunrin sọrọ ni ede miran (Idakẹ jẹ kan wa) Arabinrin kan sọrọ ni ede miran. Arakunrin kan sọ itumọ. 
Mo sọ fun yin, ẹyin eniyan Mi ni alẹ yii, bi mo ti sọ fun yin ni irọlẹ yii, ẹ nilati wadi ọkan yin. Ẹ nilati da mi mọ ni 
alẹ yii, nitori mo wa saarin yin lati fun yin ni ihin wọnyi, kii ṣe lati dẹruba yin. Nitori Emi ni Ọlọrun Abrahamu, 
Isaaki ati Jakọbu, ṣugbọn Mo rin laarin yin ni oni.

“Mo sọ fun ẹyin eniyan Mi pe, ki ẹ fi iduroṣinṣin di igbagbọ mu, ki ẹ si pa awọn afẹfẹ-yẹyẹ ati imọlara fun 
ifẹ ara-ẹni ti, ki ẹ fi ọkan yin sipa ti Ọlọrun, ki ẹ si yago fun iṣiwere, ki ẹ pa ọna eniyan wọnyi ti, ki ẹ si yipada 
si Ẹmi mi, ki Emi le ṣe orukọ Mi logo ninu yin.

Mo sọ fun yin ni alẹ yii, ẹ ni itara, ki ẹ si yipada kuro ninu iṣiwere yin. Pa ẹru yin ti, nitori Emi ni Ọlọrun yin 
to nṣe ẹ̀ṣọ́ lori yin ni alẹ yii, oju Mi yoo si lọ kaakiri. Bi mo ti sọ, bẹẹ ni Emi yoo ṣe e titi de opin.

Nitori naa, wo mi, ki o si gba Mi gbọ, ki ẹ si ronupiwada kuro ninu iwa ibi, ati aigbagbọ yin, ati ibẹru yin, ki 
ẹ si tọ Mi wa, ki ẹ sin Mi.“ Bayi ni Ẹmi Ọlọrun alaaye wi)

Amin. “Eniti o ba ni eti, jẹ ki o gbọ ohun ti Ẹmi nsọ fun awọn ijọ” Mo fẹran Rẹ. Ẹ jọsin bayii. Wo ohun ti 
yoo ṣe. Bi iwọ ko ba ti fẹran Rẹ ri, ṣe iwọ fẹ fẹran Rẹ bayii? Ṣe iwọ yoo dide duro, lati da A mọ, ki o si gba a 
ni Olugbala rẹ? Ki Ọlọrun bukun ọ arakunrin.

O san gbese igbala mi, (Ẹlomiran to fẹ dide ki o si wipe “Mo fẹ Ẹ

Bayi, Mo fẹran Rẹ“?)

Ni Kalfari (Ki Ọlọrun bukun Ọ, arabinrin,

Ki Ọlọrun bukun ọ lẹyin lọhun, ọdọbinrin)

Mo fẹran, Jesu yii (Ẹni ti o ba ni eti, ki o gbọ

Ohun ti Ẹmi nsọ fun awọn Ijọ“)

Tori, O kọ fẹ Mi,

O san gbese Igbala mi,

Ni Kalfari!

Baba wa Ọrun, bi O ṣe ri awọn mẹta ti o duro lori ẹsẹ wọn, Ọlọrun, mo gbadura si ọ, ki o ṣaanu, Iwọ ẹni 
ainipẹkun, ki O si fun wọn ni idariji gbogbo ẹṣẹ, fun wọn ni igbala ati Ẹmi Mimọ ninu aye wọn, ki iku keji maṣe 
fọwọ kan wọn. Wọn rii Oluwa, lalẹ yii bi wọn ṣe duro nibi yii, pe ohun kan sunmọle. Ẹmi Mimọ ti ṣe ikilọ. Bi a 
ti ri Ẹmi Ọlọrun to wa saarin awọn eniyan, ti a rii ti osiṣẹ gẹgẹbi Iwe Mimọ ti wi, kiki iṣẹ mẹta ti wọn jẹ, o si 
dakẹ; Ah Ọlọrun iṣẹ kan fun ọkan kan.

93

Bayi, Baba a gbadura si Ọ ki O ṣaanu. Jẹ ki Ẹmi Iyebiye yẹn duro si laarin wa. Jẹ ki a bọwọ fun Un 
Ọlọrun. Ṣe e fun wa. Gba awọn ọkan wọnyi si ikawọ Rẹ Baba. Awọn ni eso ti Ọrọ Rẹ lalẹ yii, Iṣẹ ti Ẹmi Mimọ 
jẹ ni aarin wa.

Awa si beere Ọlọrun Baba wa, pe ki O wa pẹlu wọn ni gbogbo ọjọ aye wọn. Ninu aye ti ko lopin, jẹ ki a 
pade wọn nibẹ, ti a fi ẹjẹ ati oore-ọfẹ Kristi gbala. A fi wọn fun ọ bayi Baba. Kun wọn pẹlu Ẹmi Mimọ, nitori a 
beere ni orukọ Jesu. Amin.

Ki Ọlọrun bukun yin ẹyin ara mi. Ẹnikẹni ti o sunmọ awọn ti o duro wọnyi, ẹyin Kristẹni, ẹ bọ wọn lọwọ bi 
wọn ti njoko. Ẹ ki wọn ku orire ati aṣeyọri itẹsiwaju.
94

Sẹ ẹ ri bi Ẹmi Mimọ ṣe ṣe igbọran to, bi o ti ṣee ni igbẹyin. Bibeli wipe, “Jẹ ki awọn to nfi ede sọrọ jẹ ẹni 
meji tabi o pọ ju, ẹni mẹta. Ṣe ẹ ri iṣẹ ti wọn jẹ, kii ṣe igba ti mo n sọrọ lọwọ, o jẹ nigbati a ti pari. Bi o ṣe yẹ ki 
o ri niyẹn. Gbogbo eniyan wa ni tọwọtọwọ, fetisi ohun ti Ẹmi nsọ. Lẹyin naa, kin ni o ṣẹlẹ? Awọn ẹlẹṣẹ dide 
lati ronupiwada. Ah, ronu! Ẹmi Mimọ funra Rẹ, rii pe awọn eniyan ko loye, bi o tilẹ jẹ wipe, Ọrọ naa ti jade wa, 
pẹlu ifarahan-fayeri.

Mo mọ awọn mẹta to fi ede sọrọ. Mo mọ awọn mẹtẹta to sọrọ, mo si mọ awọn to sọ itumọ. Mo mọ pe 
igbe aye wọn ko lẹṣẹ niwaju Ọlọrun. Arakunrin Neville nibi yii tii ṣe Oluṣọ-aguntan wa, oniwaasu Ijọ Metọdisti, 
ti o gba Ẹmi Mimọ, Oniwaasu Mẹtọdisti miran to ti gba Ẹmi Mimọ. Junie nibi yii, Arakunrin Jackson, oniwaasu 
Ijọ Metodisti miran to ti gba Ẹmi Mimọ pẹlu ẹbun ede titun ati itumọ.

Si kiyesi bi gbogbo Ijọ ṣe wa ni idakẹjẹ. Ọlọrun nsọrọ. Ṣe ẹ ri bi o ti sọrọ ni ibamu pẹlu Bibeli? Bi iṣe ti a 
jẹ naa ko ba ye ni, yoo tun un sọ, ṣugbọn ko ni ju igba mẹta lọ, ni ibamu pẹlu Iwe Mimọ. Oun yoo jẹ Iṣẹ yẹn,
95

kii ṣe atako Rẹ, nitori Ẹmi Wolii ntẹriba fun Wolii. “Gbogbo eniyan fetisilẹ ni idakẹjẹ. Bi Ijọ ṣe nilati wa ni eto 
niyẹn.

Bayi, si ẹyin eniyan ti ẹ wa lati ita, ti ẹ ti gbọ ti mo sọ ọ, bi o ṣe yẹ ki o ri niyẹn. Wo o, iṣẹ ti a jẹ naa jade 
lọ. Ṣe ẹ ri abajade rẹ? O ṣẹlẹ ni akoko yẹn. Ohun kan ṣẹlẹ, gẹgẹbi imọ-ero-ọkan-nipa-Ẹmi. Ṣe Oluwa ko jẹ 
iyanu bi? Ah, Inu mi dun lati mọ pe, ohun ti Paulu Mimọ kọ nigba tirẹ ko tii pari titi di oni - ohun kan naa ni 
sibẹ. Ah, Inu mi dun pe mo le sọ pe mo jẹ ọkan ninu wọn. Iwọ nkọ?

Ni alẹ ọla, a o pade ni agogo meje, a o si mu igba Ijọ Pergamu, iyẹn si ni Iran ti Igbeyawo. Mo fẹ ki ẹ wa 
bi ẹ ba le wa.

Mo pẹ diẹ lalẹ yii, nitoripe, Ẹmi Mimọ nba wa sọrọ, ṣugbọn a si yara sibẹ. Agogo mẹsan kọja ogun iṣẹju 
bayi, bi o ti maa nri, mo ma a nwa nibi di agogo mẹwa tabi mọkanla, nitori naa, o ya wa nibi yii. Ṣe o nbọ 
ọkan yin?

Ki Ọlọrun bukun yin, ẹyin ọmọ mi. Ṣe ẹ mọ pe, mo fẹran yin pẹlu gbogbo ọkan mi. Nigba miran bi Ẹmi 
ba gba mi mu, o nge ni. Bi Ọrọ ṣe ri niyẹn. O mu, O dabi ida oluju meji. O nge ni siwaju ati si ẹyin, ni gbogbo 
ọna. Ṣugbọn ohun to nkọ wa nila niyẹn.

Mo fẹ ki ẹ kiyesii. Njẹ iwọ gbọ Ẹmi Ọlọrun nipa itumọ ede ni alẹ yii? “Dẹkun iṣiwere yẹn” Iyẹn maa nṣe 
ikọla ọkan. Ni otitọ ọkan. Gbogbo wa lo ma a nyẹ kuro loju ọna. Ṣugbọn Ọlọrun mọ bi o ṣe ma a nge aṣeleke 
ara kuro ninu wa. Dajudaju o mọ ọn. Mo dupẹ fun iyẹn. Iwọ nkọ?

Ṣe iwọ ni o ntẹ Piano nibi? Emi ko ri Teddy? Emi ko ri I nibi rara. O dara, arabinrin, bi iwọ ba fẹ. Sẹ 
ọmọbinrin rẹ niyẹn Arakunrin Daulton? Iyawo ọmọ Rẹ? Arabinrin to dara pupọ ni. Inu mi dun pupọ pe Kristẹni 
ni ọ. O dara.

Kin ni orin wa to dara ti a ma a nkọ jade? Jẹ ki a gbiyanju ọkan, ki a to ma a lọ bayi. Duro na arabinrin ki 
a to kọ, “Mu orukọ Jesu lọ pẹlu rẹ” Awa melo ni o mọ, “Maṣe gbagbe adura Ẹbi? ”Awọn melo ni o ngbadura 
ninu idile rẹ, adura ẹbi? Ah, iyẹn dara. Jẹ ki a gbiyanju rẹ lẹẹkan, bii ti igba atijọ.

Ma gbagbe adura ẹbi

Jesu fẹ pade rẹ nibẹ

Oun yoo gba aniyan rẹ gbogbo

Ah, maṣe gbagbe adura ẹbi

Ṣe o fẹran iyẹn? Jẹ ki a kọ ọ lẹẹkan si

Maṣe gbagbe adura ẹbi

Jesu fẹ pade rẹ nibẹ

(O ti ni adehun ipade kan bayi)

Yoo gba aniyan rẹ gbogbo

Ah, maṣe gbagbe adura ẹbi

(Arabinrin kan wipe, “Arakunrin Branham, ṣe mo le sọ ohun kan?) Dajudaju. Arabinrin Nash (A ko gbọ 
ọrọ diẹ) Arabinrin Nash iyẹn dara pupọ. Bi o ba sa gbẹkẹle E.

Bi a ba gbẹkẹle lai ṣiyemeji

O daju pe Oun yoo gba ọ

Sa ko aniyan rẹ le Oluwa, ki o si jọwọ rẹ.

Jọwọ rẹ, Jọwọ rẹ

Jọwọ aniyan rẹ gbogbo f'Oluwa

Bi a ko ba ṣe iyemeji

O daju pe yoo gba ọ

Jọwọ gbogbo aniyan rẹ fun Oluwa

Ṣe iwọ ko nifẹ awọn orin mimọ atijọ naa? Mo gbagbọ pe awọn to kọrin wọnyẹn sa mu kalamu wọn, wọn 
si ni imisi Ẹmi Mimọ lati kọ iyẹn. Gẹgẹbi Fanny Crosby. Nigbati awọn eniyan aye ọjọ yẹn gbiyanju lati mu ki ọ 
kọ awọn orin aye. Wọn wipe, “Iwọ yoo jẹ obinrin to lowo.” O wipe, Emi ti fi aye mi fun Kristi pẹlu gbogbo ẹbun 
mi. Ṣe o mọ pe afọju ni. O wipe, “Kristi ni o ni aye mi ati ohun gbogbo ti mo jẹ”

Nigba naa, wọn binu si nitoripe o kọ anfaani naa silẹ. Oun ko ta ogun ibi rẹ gẹgẹbi ọgbẹni Presley ati 
awọn to ku ti ṣe. Ṣugbọn o duro lori ododo rẹ.

Wọn wipe “Nigbati iwọ ba de ọrun bi ibi kan ba wa to jọ bẹẹ, bi iwọ ba fọju sibẹ, bawo ni iwọ yoo ṣe mọ 
Kristi?”

O wipe, “Emi yoo mọ. Emi yoo mọ Ọn

Wọn wipe, “Bi iwọ ba fọju nkọ?

O wipe “Emi yoo fi ọwọ mi mọ apa èṣó ọwọ Rẹ ”Nigba naa o yipada, o bẹrẹ si rin pada. O wipe.

Emi yoo mọ ọn, Emi yoo mọ Ọn

No o duro ni ẹni irapada lẹgbẹ Rẹ

Emi yoo mọ ọn, Emi yoo mọ ọn

Nipa apa èṣó to wa lọwọ Rẹ.

Ah, Jesu Mi. Pẹlu awọn apa marun iyebiye ti o fi sẹjẹ nibẹ, bawo ni mo ṣe le e ṣẹ́ Ẹni Iyebiye naa? Jẹ ki 
nku, jẹ ki nlọ ni ọna ohunkohun, ṣugbọn ma jẹ ki emi ṣẹ́ Ẹniti to ṣe Iyebiye naa to ku fun mi. Bẹẹ ni.
100

Bi o ṣe nlọ lalẹ yii, iwọ fẹ “Di orukọ Jesu mu” dara, arabinrin. Ṣe a le dide duro bayi, apejọpọ.

Sa di orukọ Jesu mu

Nigba ibanujẹ rẹ

Yo si fi itunu fun ọ

Rọmọ ni ibi gbogbo

Orukọ …..yebiye (Yebiye)

Ireti wa laye yii

Orukọ ….. Yebiye

Ayọ fun awọn t'Ọrun

Bi a ṣe ntẹ ori wa ba, jẹ ki a kọ ọ tọwọtọwọ

A o juba orukọ Jesu

A o wọle ni ẹsẹ Rẹ

A o de Ọba wa lade

Gba' ta jo wa ba pari

Orukọ ……..Yebiye

Ireti wa laye yii

Orukọ ……yebiye

Ayọ fun awọn tọrun.

